
 
1 

 

 و توێژینەوەى زانستى 
ا
 باڵ

ى
 خوێندت

ى
 وەزارەت

ر  –زانکۆى سەلاحەددین 
هەولێ   

ى ئاداب  ژ ر
 کۆلێ 

وو  ژ ر
 سێیەم ) –بەشژ مێ 

ى
(ئێوارانقۆناغ  

 سمستەرى دووەم
 

 

 

 

 

ى ئەوروپـژووى نــێـم
 
19ەدەى ـــــــەســا لــــــوت  

 

 

 

 

عـــلی حمد ــمبـــــــــــــارزان مامۆستاى بابەت:   

 

2021- 2022  

 



 
2 

 دۆخی ئەوروپا پێش كۆنگرەی ڤیەننابارو

 گـــــــــــەمـــــــارۆدانـى کـــــیـــــشـــــــوەرى

 وازهێنانى ناپلیۆن لە دەسەلات و ڕووخاندنى ئیمپڕاتۆریەتى فەڕەنسى

 ئەوروپا لەبەردەم پەیماننامە و كۆنگرە نێودەوڵەتییەكان

 شۆڕشى پیشەسازى لە بەریتانیا 

 هۆیەکانى دەرکەوتنى شۆڕشى پیشەسازى لە بەریتانیا

 دەرئەنجامەکانى شۆڕشى پیشەسازى

 1830شۆڕشەکانى ساڵى 

 1848شۆرشەکانى 

 پرسى رۆژهەڵات )المسالة الشرقیة(

  1861 – 1860یەکێتى ئیتاڵیا 

 بارودۆخى ئیتاڵیا بەر لە یەکێتى

 ئیتاڵیاڕۆڵى )کافور( لە یەکێتى 

 ڕاگەیاندنى یەکێتى ئیتاڵیا

  1871 – 1870یەکێتى ئەڵمانیا 

 بارودۆخى ئەلمانیا بەر لە یەکێتى

 ڕۆڵى )بسمارک( لە یەکێتى ئەڵمانیا

 ڕاگەیاندنى یەکێتى ئەڵمانیا

  1914 – 1870بارودۆخى ئەوروپا لە نێوان ساڵانى 

 بارودۆخ لە بەریتانیا 

 بارودۆخ لە فەرەنسا

 روسیابارودۆخ لە 

 بارودۆخ لە ئەڵمانیا

 :لــیــسـتى ســەرچــاوەکــان

 سەرچاوە بەزمانى عەرەبى:

  

 ي الحدیث من عصور النهضة حتى موتمر فینا    عبدالحمید البطریق                تاریخ الاوروب -1

  1918 – 1848تایلر                             الصراع على السیادة في أوروبا  -2

 (1950 – 1789ي القرنین التاسع عشر و العشرین )مپرلی                   أوروبا فهارولد ئی -3

 حاطوم                           تاریخ الحركات القومیة في اوروبا  -4

 (1950 – 1789فیشر                             تاریخ اوروبا الحدیث )-5

 (1939 – 1815اریخ اوروبا الحدیث )د. فاضل حسین                 ت -6

 براون                          المكتبة الاوروبیة في القرن التاسع العشر -7

عبدالعزیز سلیمان نوار        التاریخ المعاصر الاوروبیة من الثورة الفرنسیة الى الحرب  العالمیة  -8

 الثانیة

 لیونپالثورة الفرنسیة و نا محمد صبري                   -12

 على حیدر سلیمان             تاریخ حضارات اوروبیة الحدیثة -15

 احمد مظفر الدهیمي            تاریخ اوروبا الحدیث -16

  

 سەرچاوە بە زمانى کوردى:

  

عەبدولعەزیز سلیمان نوار:  مێژووى نوێى ئەوروپا لە چەرخى ڕێنیسانسەوە تا  کۆنگرەى  -1

 ڤـــیــەنــــنــا. وەرگێر: خالید هەرکى 

 ئەحمەد نقیب زادە                      سیاسەت و حکومەت لە ئەوروپا -2

  1919 – 1815عومەر عەبدولعەزیز                    ئەوروپا لە نێوان ساڵانى  -3

عەبدولعەزیز سلیمان نوار              مێژووى هاوچەرخى ئەوروپا لە شۆڕشى فەڕەنسییەوە  تا  -4

 جەنگى دووەمى جیهانى. وەرگێر: خالید هەرکى 

 . و: مستەفا سەعید                                 1939 – 1815روپا فازڵ حوسێن، کازم هاشم نعمە       مێژووى نوێى ئەو -5

 دۆخی ئەوروپا پێش كۆنگرەی ڤیەننابارو

ڕووداوە مێژوییەكانی ئەوروپا لە دوای شۆڕشی فەڕەنسیەوە پەیوەندییەكی پتەوی هەبوو بە 
فراوانخوازییەكانی ناپلیۆن لە بەستنی كۆنگرەی ڤیەننا بۆیە پێویستە تیشكێكی خێرا بخەینە سەر 

 ئەوروپا.

( فەڕەنسا چەندین جەنگی كردو، لە 1815-1792لە ماوەی نزیكەی چارەكە سەدەیەكدا)
سەنگی نێودەوڵەتی تێكدا پای داگیركردو پاروروێكی زۆری ئەسەردەمی ناپلیۆن دا فەڕەنسا بەش

سیاو نەمساو ئەوەش مەترسیەكی زۆری خستە دڵی ووڵاتانی گەورەی وەك ڕوسیاو پرو
 بەریتانیاوە.

ناپلیۆن كاری لەسەر گۆڕینی نەخشەی سیاسی ئەوروپا كرد خاكی فەڕەنسا لە سەردەمی 
ناپلیۆن بەڕێژەیەك فراوان بوو كە پێشتر وای بە خۆوە نەدیبوو جگە لە خاكی خۆی بەلجیكاو 

وەكرد هەموو زەوییەكانی نێوان فەڕەنساو ڕووباری)راین(ی دەگرتەوە، دواتر كاری بۆ ئە
كەنارەكانی ئەڵمانیا تا دەریای بەلتیكی ڕۆژئاوا بخاتە ژێر دەستی جگە لەوەش دەستی بەسەر 

 هەموو كەنارەكانی ئیتاڵیا داگرت لە سنوری فەڕەنساوە تاوەكو ڕۆما.

ناپلیۆن هەر بە فراوانكردنی سنوری فەڕەنسا نەوەستا بەڵكو بەپێی بەرژەوەندییەكانی خۆی 
ئەوروپای دا بۆ نموونە سویسڕا هەر بە ناوی كۆمارێكی سەربەخۆ بوو  هەوڵی گۆڕینی سیماكانی

لە میرنشینی فێرسۆفیا بە ڕواڵەت سەر بە فەڕەنسا بوو، جگە لەوەی هەڵسا بە دامەزراندنی 
پۆلۆنیا كە بە مەلیكی سەكسۆنیای بەخشی كە دۆستی خۆی بوو بەبێ گوێدان بە بەرژەوەندی و 

 .مافەكانی بروسیاو نەمساو روسیا

ناپلیۆن زنجیرەیەك سەركەوتنی سەرسوڕهێنەری بەدەست هێنا  (1807-1805) لە نێوان ساڵانی
ند( ئەم سەركەوتنانە سەرەتا نەمساو دواتریش ڵفرید -یەننا-ئۆستەلیتز-لە ناوچەكانی )ئۆلم

لە نێوان  )تلست(لە ڕێكەوتننامەو ڕێكخستنی بارودۆخ برووسیایان ناچاركرد بۆ مۆركردنی 
بەسترا، كە تێدا سزای  1807ی تەمموزی 8كە لە  ئەسكەندەری قەیسەری ڕووسیا ناپلیۆن و

 قورس بەسەر بروسیا سەپێندرا لەوانە:

لە رۆژئاوای ئەڵمانیا ناپلیۆن میرنشینێكی دروست كرد بەناوی وستگالیا و براكەی خۆی  -1
 تێدایكردە دەسەڵاتدار،.

ڤێرسۆفیای دروستكرد و خستیە  لە خاكی بروسیا لە پۆلۆنیا دەوڵەتێكی بەناوی دۆقیەی -2
 سەر پادشای سەكسۆنیای هاوپەیمانی فەرەنسا .

 ژمارەی سەربازەكانیشی سنورداركرد  -3
 سوپایەكی داگیركاریشی لەسەر خاكەكەی دانا -4

هەندێك لە خاكەكانی  ڵلە ئەڵمانیا لە نێوان ئەو خاكانەی بە فەڕەنسای لكاندبوون لەگەهاوكات 
ئەم تی راین( ێ)یەكچەند دەوڵەتۆكە دروست كردبوو ناوی نابوو بروسیاو نەمسا دەوڵەتێكی لە

بوو بەسەر ئەمەش گورزێكی ئیمپراتۆری فەڕەنسی  دەوڵەتەشی خستبووە ژێر دەسەڵاتی خۆی.
 ا.ئەوروپای ناوەڕاستد

ـــشـــــــوەرى   گـــــــــــەمـــــــارۆدانـى کـــــیــ

بەسەر کەشتیگەلى بەریتانیا زاڵبى، ئەمەش فەڕەنسا  لە دەریادا تواناى ئەوەى نەبوو 
 1806پاڵنەرى سەرەکى بوو بۆ ئەوەى لە ڕێگاى سەپاندنى گەمارۆیەکى کیشوەرى لە ساڵى 

بەتایبەتى کەرتى بازرگانیەکەى.  ،کاربکات بۆ لێدان لە بەرژەوەندییە ئابووریەکانى بەریتانیا
ەوروپیەکان لە دروستکردنى و مەبەست لە گەمارۆدانى کیشوەرى ڕیگەگرتن بوو لە وڵاتە ئ

بەردەوامیدان بە پەیوەندییە ئابورییەکان بە تایبەتیش پەیوەندییە بازرگانییەکان لەگەڵ ئینگلیز. لەو 
کاتەى زۆربەى بازارەکانى ئەوروپا پشتیان بە کاڵا و شتومەکى بەریتانیا دەبەست و 

رى هێزە نێودەوڵەتییەکانى بۆ پێداویستیەکانى بازاڕیان پڕدەکردەوە. لەو سۆنگەیەوە بە هاوکا
سەپاندنى ئەو گەمارۆیە چوونە پاڵ فەڕەنساوە، رێگایان لەتەواوى جموجۆڵە بازرگانییەکانى 

 کەشتیگەلى بەریتانیا لە ئاوە نێودەوڵەتییەکاندا گرت.

 )گەمارۆى کیشوەرى(بەپێى راگەیەنراوێک ناپلێۆن لە بەرلین  1806دواى ئەوەى لە ساڵە 
ا ڕاگەیاند. لەو ڕاگەینراوە هۆشدارى دایە تەواوى وڵاتە ئەوروپیەکان لە ئەگەرى لە دژى بەریتانی

مامەڵە کردنى بازرگانى لەگەڵ بەریتانیا، ڕووبەڕووى دژایەتیکردنى حکومەتى فەڕەنسى دەبنەوە، 
بڕیارەکە ڕێگاى گرت لە لەنگەرگرتنى کەشتیگەلى ئینگلیزى لە کەنارە ئاوییەکانى فەڕەنسا و 

ى دیکەى سنوورى وڵاتانى دۆست و هاوپەیمانى فەڕەنسا. لە ئەگەرى شکاندن و بەندەرەکان

سەرپێچێکردنیش لەو بڕیارە، هێزى دەریایی فەڕەنسى دەست دەگرێ بەسەر هەموو ئەو کاڵاو 
 شتومەکانى لەسەر کەشتى گەلەکەدایە.

نى ناپلێۆن لە ڕیگاى سەپاندنى گەمارۆدانى کیشوەرى، ئامانجى ئیفلیج کردن و سڕکرد
بازرگانى و پیشەسازى بەریتانیاى هەبوو، لە ڕێگاى داخستنى دەرگاى بازاڕەکانى ئەوروپا لە 
بەردەم کاڵا بەریتانییەکان. بەڵکو لەو ڕیگایەوە شکست بە ئابوورى بەریتانیا بهێنێ و دواتر 

 ناچارى بکات ملکەچى خواستەکانى فەڕەنسا ببێ.

سەر بەریتانیا بۆ وڵاتانى ئەوروپى کارێکى جێبەجێکردنى بڕیارى گەمارۆدانى کیشوەرى بە
زەحمەت و دژوار بوو، بە تایبەتى لەو قۆناغە کە پیشەسازى بەریتانیا لە پێشکەوتن دابوو بە 
شێوەیەک تەواوى بازاڕەکانى ئەوروپاى پڕکردبۆوە. بەدوورکەوتنەوەى بەریتانیا لە بازارەکان 

بۆ پڕکردنەوەى ئەو بۆشاییە بەشێکى زۆرى بۆشایی گەورە لە بازاڕەکانى ئەوروپا دروست بوو، 
 وڵاتانى ئەوروپى پەنایان بۆ بازرگانیکردنى قاچاغ برد لەگەڵ بەریتانیا.

گەمارۆیەکى کیشوەرییان لە  1807بەریتانییەکان هاوشێوەى فەڕەنسیەکان لە ساڵى 
گومان دەریادا خستە سەر بازرگانى فەڕەنسییەکان و هەموو وڵاتانى هاوپەیمانى فەڕەنسا، بێ

 .ئینگلیزەکان لە دەریادا باڵا دەستربوون، وەتواناى زیاتریان هەبوو لە جێبەجێکردنى بڕیارەکان

هەردوو وڵات لە ئەنجامى جێبەجێکردنى گەمارۆدانى کیشوەرى تووشى زەرەرو زیانى 
ئابوورى زۆر بوونەوە، لەبەریتانیا بەسەدان دەوڵەندو کۆمپانیاى گەورە مایە پوچ بوون، هاوکات 
لە فەڕەنساش قەیرانى ئابوورى دەستى پێکرد. بێکارى ڕۆژ لە دواى ڕۆژ ڕوو لە زیادبوندا بوو، 

مپانیا هاوشێوەى بەریتانیا مایە پوچ بوون. وێراى ئەوەى ئەو وڵاتاتەى سەر بە ناپیلۆن چەندان کۆ
بوون بەو گەمارۆیە ڕازى نەبوون. بۆ نموونە کاتێک ناپیلۆن داواى لەپاپا بیۆسى حەوتەم کرد 
گەمارۆى کیشوەر لە ناوچەکەى خۆى لە ئیتاڵیا جیبەجێبکات، پاپا ڕەتیکردەوە بریارەکە 

( لە 1814 – 1809( ساڵان لە )5بۆیە ناپلیۆن سوپاى ناردە سەرى و بۆ ماوەى ) جێبەجێبکات،
فەڕەنساش دەستگیرى کرد، ئەمەش کاریگەرى نەرێنى لەسەر ناو و ناوبانگى ناپلیۆن هەبوو لەلاى 
کاسۆلیکەکان. لەلایەکى دیکە هیچ لایەنێک لە وڵاتانى ئیسپانیا و پورتوگال ڕازى نەبوون بڕیارى 

یشوەرى جێبەجی بکەن. بۆیە ناپلیۆن ناچار بوو لە ڕێگاى بەکارهێنانى هێز  ئەوانیش گەمارۆى ک
مل کەچ بکات بۆ  بڕیارەکەى خۆى. ئەوەبوو دواى ڕێککەوتن لەگەڵ پاشا )گـــــــــــــــــــــــــۆدۆ(ى 

گەى ئیسپانیا هێزێکى سەربازى بەسەرکردایەتى )جـــــــیــنوا( لە ڕێ 1807ئیسپانیا، ناپلیۆن لە ساڵى 
ڕەوانەى پورتوگال کرد، توانى بەبێ بەرگرى داگیرى بکات و بەندەرەکانى دەست بەسەردابگرێ. 
دواى داگیرکردنى پورتوگال ناپیلۆن بڕیارى دەست بەسەرداگرتنى ئیسپانیاى داو توانى لە ڕێگاى 

ڵاتەش بخاتە ژێر ڕکێفى خۆى و ڕەوانەکردنى هێزێک بەسەرکردایەتى )مــــــــــــــــــــــــــــورا( ئەو و
( 1808 – 1788کۆتایی بە حوکمى بنەماڵەى ئال بۆربۆن بهێنێ و پاشا )شاڕڵى چوارەم 

ــارت( لەدەسەڵات دووربخاتەوە و برایەکەى خۆى )جــــــــــــــــــــــــــــۆزێـــــــــــف پۆنــــــــــــــاپـــــــــــــــــــــــ
 ا.بکاتە پادشاى ئیسپانی

لە لە ڕێگەی ئەم نەخشەیەوە دەبینین ئەوروپای سیاسی سەردەمی ناپلیۆن زۆر جیایە 
گی و خۆسەپاندنی فەڕەنسای بە ڕوونی پێوە دیارە كە ئەمەش نئەوروپای بەر لە شۆڕش ناهاوسە

 وەكو ئینگلتەراو ڕوسیا یەك ناگرێتەوە. لهێزەكانیبەرژەوەندیەكانی وڵاتە ز ڵلەگە

لەو كاتەدا كە جیهان بە چاوی گەشەسەندنەوە دەیڕوانیە ئیمپراتۆریەتەكەی ناپلیۆن بەڵام 
كە  لەبەر چەند هۆكارێكی نابەرچاوخۆری ناپلیۆن خێرا بەسەر ئاوابوون داكەوت ئەمەش 

 هێزەكەیان داماڵی و بەرەو لێكهەڵوەشان و لەناوچوونیان برد.

دەیانوویست لە دەست ناپلیۆن ڕزگاریان بێت هۆكارێكی لە ئەوروپا كە  گیانی نەتەوایەتی
ازبوونی دەسەڵاتی ناپلیۆن و پاشەكشەكردنی هێزەكانی كە دواتریش لاوبوو بۆ سەرەكی

كاریگەری هەبوو لەسەر تێكچوونی پەیوەندی هاوڕێیەتی ناپلیۆن و ئەسكەندەری قەیسەری 
هاوڕێیە لە یەكتر تا ئەوەی دواتر ڕووسیا، چەند هۆكارێك بوونە هۆی دووركەوتنەوەی ئەو دوو 

بڕیاریاندا شمشێر دادگاییان بكات، ئەو هۆكارانەی كە دەستێكی باڵایان هەبوو لە 
 ڕووبەڕووبونەوەی ئەم دوو كەسایەتیە بریتی بوون لە:

 گەمارۆدانی كیشوەری كە زیانی بێ بەرامبەری بە بەرژەوەندییەكانی ڕووسی دەگەیاند. -1

ناپلیۆن پۆلەندا بكاتە دەوڵەتێكی یەكگرتووی بەهێزی وا كە هەڕەشە لە  ترسی ڕووسیا لەوەی -2
 بەرژەوەندییەكانی ڕووسیا بكات.

ناپلیۆن بە نهێنی كاری دەكرد بۆ ئەوەی پڕۆژەكانی ئەسكەندەری قەیسەری ڕووسیا  -3
 ی رووسیا.لاهەڵبوەشێنێتەوە كە بریتیی بوو لە گرتنەخۆی هەرێمەكانی دانوب و فنلندا بۆ 

( قەیسەری ڕووسیا هەموو ئامادەباشیەكی تەواوكردبوو ئەوسا نامەیەكی 1812نیسانی//12) لە
بۆ ناپلیۆن نارد كە دەست لە ڕێكخستنەكانی ئەڵمانیا هەڵگرێت و فەرمان بە لەشكرەكەی بدات لە 
بروسیا بكشێتەوە بەڵام ناپلیۆن لەو سەركردانە نەبوو گوێ لەم فەرمانانە بگرێ بۆیە بە 

( حەوت سەد هەزار شەڕكەری لەفرە 700.000یەتی خۆی لەشكرێكی مەزنی پێكهاتووە لە )فەرماندا
زی سوپای یوازییەكی زۆر لە پێكهاتەی ڕڵانەتەوەكان ئامادەكردو فەڕەنسای جێهێشت بەڵام 

انی و پۆلۆنی و تلیانی و ناپلیۆن دەبینرا ئەویش بەهۆی بوونی سەربازی فەڕەنسی و ئەڵم
پرتوگالی كە ئەمەش وایكردبوو لە ڕووی زمان و شێوازی ژیانیان  ی و سویسری وئیسپانی

نەگونجێن و لە یەك تێنەگەیشتنیان پێوە دیاربوو، لە بەرامبەردا سوپای ڕووسیا هەڵگری یەك 
 بڕواو بۆچوون بوون بە ئامانجی بەرگری لە خاك و نیشتمان هاتبوونە مەیدانی جەنگ.

نی كشانەوەی پێ بەپێ بەرەو ڕۆژهەڵات جێبەجێكرد تا ڵاهێزەكانی ڕووسیا لەم شەڕەدا پ
هێزەكانی فەڕەنسی لە بنكەكانیان دووركەونەوەو ڕێگەی هاتووچۆكردنیان بە ئاستەنگ بكەوێت لە 

ڕووسی ڕوویدا لەم شەڕەدا )سمولنسك(ی مانگی ئاب یەكەم بەگژیەكداچوون لە شاری 
ش بەرەو ناوەوەی ڕووسیا پاشەكشەیان فەڕەنیسەكان توانیان شارەكە داگیر بكەن و ڕووسەكانی

داگیركرد، بەڵام شارەكە تەواو  ( مۆسكۆشی14/9/1812لە )كرد ناپلیۆن بەدوایاندا هێرشی برد تا 
سوتێنرابوو ئەویش بە فەرمانی فەرمانڕەوای شار ناپلیۆن هەوڵیدا چاوەڕوانبێت تا ملكەچی 

و بەرگریكاری دابوو وە بە هەموو  بەڵام قەیسەری ڕووسیا بڕیاری خۆڕاگری ،ێتینڕووسەكان بب
 فەڕەنسیەكان ڕەت دەكردەوە. ڵشێوەیەك ڕێككەوتنی لەگە

 : ناپلیۆن بڕیاری كشانەوەی لەشكرەكەیدا ئەویش

 یەن وڵاتانی تری ئەوروپی هاوكاری پێ بگات لالە ترسی ئەوەی ڕووسیا لە   -1

 لە ناوەوەی فەڕەنسا ابوونی شۆڕشهەروەها لە ترسی هەڵگەڕانەوەی خەڵك و ترسی بەرپ -2

 دواجار خەریك بوو سوپا ئازووقەی نەمێنێت  - 3

وەرزی زستان نزیك بوویەوەو بەفری زەوی داپۆشی بوو، لە ڕێگەی گەڕانەوەیدا بە دەیان  -4
هەزار سەرباز لە برسان و لەسەرمان ڕەق بوونەوە هەر لەو گەڕانەوەشیاندا سوپاكەیان بە 

هێرشی هۆزەكانی قەوقاز و زیانی زۆریان لێدان بەم شێوەیە ئەم درێژایی ڕێگادا كەوتە بەر 
 لەشكرە تا گەیشتە سنوری پروسیا تەنها سەد هەزارێكی لێ مایەوە.

بە مەبەستی كۆنترۆڵكردنی بارودۆخەكان لە ناوەوەی فەڕەنسا ناپلیۆن سوپاكەی لە بروسیا 
تنەوەی سوپاكەی هەواڵی بەجێهێشت و خۆی گەڕایەوە پاریس ئەمەش بۆ ئەوەی لە كاتی گەیش

زیانەكان لە ناو خەڵك كە بڵاودەبنەوە نەبنە هۆی نانەوەی ئاژاوەو گێرەشێوێنی، بوونی خۆی لە 
پاریس بەهۆی ناوبانگی باشی دەتوانێ كۆنتڕۆڵی دۆخەكان بكاو فەرامۆشی ئازارەكانی 

 .سەرنەكەوتنەكانیشیان بكات

ێرشبەرەكەی فەڕەنسایان دا توانیان ڕووسەكان ڕاوی لەشكرە ه 1813لە كانوونی دووەمی 
داگیر بكەن، بەم شێوەیە ڕووسەكان لە سەنگەری  دۆقیەی )ڤێرسۆفیا(بچنە ناو خاكی بروسیا و 

 بەرگرییەوە چوونە سەنگەری هێرش بردن.

لە ئەنجامی ئەمەدا دەرگای ئومێد لەبەردەم ئەوروپیەكان واڵاكرا ئیتر ئەو كۆتە شكا كە پێشتر 
)ڕووسیا، بە ناپلیۆن بهێنرێت بۆیە هێزی هاوپەیمانان كە پێكهاتبوون لە: ئاستەم بوو شكست 

دەن ڕێ لە فەڕەنسا بگرن كە دەیویست ڕووەو ئەڵمانیا  ڵتوانیان ببنە یەك و هەو پروسیا، نەمسا(
هەڵكشێ ئەوە وای لە فەڕەنسا كرد خێرا پاشەكشە بكات ئەم پاشەكشەیەش پاش جەنگێكی سێ 

كە بە شكستێكی سەخت بۆ  1813( تشرینی یەكەم 19-16لە ڕێكەوتی ))لینریك( ڕۆژە لە نزیك 
 (.نلاجەنگی گەفەڕەنسا كۆتایی هات ئەم جەنگەش پێی دەوترێت )

وت فەڕەنسا گئەو ڕێككەوتنەی كە دەی ،سەرەڕای ئەم شكستە ناپلیۆن ئامادەنەبوو ڕێككەوتن بكات
( 400.000بە تەنها خاكی خۆی بۆ بمێنێتەوە بۆیە هاوپەیمانان بەرەو پاریس چوون بە سوپایەكی )

دەس بەسەر پاریس دابگرن و ناپلیۆنیش دەستی لە كاركێشایەوەو  1814ئاداری//31توانیان لە 
سەركردەی  ڵكە لەگە بەڵێنامەی )فونتبلو(دەست بەرداری تەختی ئیمپراتۆریەت بوو ئەویش بەپێی 

هاوپەیمانییەكاندا بەستی لە بەرامبەردا هاوپەیمانان دوورگەی )ئەلب(یان بە ناپلیۆن بەخشی و 
دەرماڵەیەكی ساڵانەشی پێ دەدرا كە یەك ملیۆن فرانك بوو هەروەها ڕەزامەندی درا لەسەر 

 مانەوەی نازناوی ئیمپراتۆر بۆ ناپلیۆن.

كۆبوونەوەو  . كۆشكی )تالیران(كی ووڵاتان لە دوای سەركەوتنی هاوپەیمانان، پادشاو سەرۆ
بانگەوازێكیان بۆ گەلی فەڕەنسا بڵاوكردەوە تیایدا داوایان لە فەڕەنسیەكان كرد شێوازی 

 حكومڕانی بۆ خۆیان دیاری بكەن وە پێشنیاریشیان بۆ كردن كە ڕژێمی پادشایەتی بگەڕێننەوە

بەست بڕیاریدا بە پێكهێنانی حكومەتێكی  1814نیسانی//2ئەنجوومەنی پیران كۆبوونەوەی خۆی لە 
نوێی كاتی بە سەرۆكایەتی تالیران، بەڵام تالیران پێی وابوو كە پێویستە بنەماڵەی بۆربۆن حكومی 
فەڕەنسا بكەن كە بە هاتنی ناپلیۆن ئەم بنەماڵەیە هەموو ماف و ئیمتیازاتێكیان لە فەڕەنسا 

قەیسەری ڕووسیا ڕێكەوت لەسەر ئەوەی لویسی ئەسكەندەر  ڵلێوەرگیرابۆوە بۆیە تالیران لەگە
 هەژدەهەم برای لویسی شازدەهەم دەسەڵات بگرێتە دەست.

( لە نێوان فەڕەنساو پەیماننامەی یەكەمی پاریسپەیماننامەیەك بە ناوی ) 1814ئایاری//30لە 
ز( پێش شۆڕشی 1792هاوپەیمانان بەسترا، بەپێی ئەم پەیماننامەیە فەڕەنسایان بۆ سنوری )

یەكی ڕووباری راین و زۆربەی خاكی لافەڕەنسی گەڕاندەوەو كە هەندێك لە ناوچەكانی ئەلزاس و 
بگەڕێنێتەوە بەردەستی خۆی  داگیرگەكانیساڤوای و ئەڤینون یان بۆ هێشتەوەو ڕێگەشیان پێدا كە 

وە هیچ باجێكیان بەسەر زەریای هێمن و هەندێك دوورگەی تر لە دورگەی ئەنتیل جگە لە 
ا نەهێشتەوە، دیارە ئەم نەرم و نیانیە بۆ ئەوە كرا تا یارمەتی فەڕەنسیەكان بدەن وە فەڕەنس

 . خەڵكی فەڕەنساش هاوكاری پادشا بكات و بۆ قایمكردنی پێگەی حكومڕانی

لە كاتێكدا سیاسەتمەدارانی دەوڵەتە سەركەوتووەكان خەریكی بەستنی كۆنگرەیەك بوون بە 
كێشانەی كە لە ئەنجامی جەنگەكانی ناپلیۆنەوە هاتبوونە كایەوە مەبەستی چارەسەركردنی ئەو 

نێیەكی زۆر ڵاهەروەها ئەو زەوییانەی كە ناپلیۆن داگیری كردبوون دابەشی بكەن، ناكۆكی و ملم
یەن میرانی پادشای ناپۆلی ئەم هەواڵەی پێگەیشت ڵاكەوتە نێوانیان بۆیە ناپلیۆن دوای ئەوەی لە 

ڕایكرد بە نهێنی لە دورگەی ئەلبا لە  1815شوباتی//26ریس دا لە بڕیاری گەڕانەوەی بۆ پا
 پەیوەستی بوون. كەنارەكانی فەڕەنسا لە نزیك شارێك دابەزی بە سوپایەك كە لە ڕێگادا ڕا

لە دوای ئەوەی نوێنەری ووڵاتانی هاوپەیمان كە لە ڤیەننا خەریكی بەستنی كۆنگرەبوون، بە 
ی و ڕایانگەیاند كارەكانی كۆنگرە بۆ ماوەی دوو هەفتە ڕابگرن و هەواڵی گەڕانەوەی ناپلیۆنیان زان

بەیاننامەیەكیان دەركرد تێدا هاتبوو كە ناپلیۆن كەسێكی گوماناوی و لە دەرەوەی یاسایە تالیران 
بە ناوی فەڕەنساوە واژووی لەسەر كردوو، بەپێی ئەوە ناپلیۆنیان بە دوژمنی هەموو جیهانی 

 نی ئەوروپایان بانگهێشتكرد بۆ بەرەنگاربوونەوەی و لەناوبردنی.ڵاەشارستانی داناو تەواوی گ

ناپلیۆن ڕووبەڕووی ئینگلیزەكان  جەنگی )واترلۆ(لە جەنگێك بە ناوی  1815حوزەیرانی//17لە 
)بلوفەر( بۆوە و لە سەرەتای جەنگەكە ناپلیۆن زۆر بەهێزی دەركەوت و بەڵام لە دوای ئەوەی 

ی ڵفریای ئینگلیزەكان كەوت و هاوسەنگی جەنگەكەی بە سەركردەی لەشكری بروسیەكان
ئینگلیزەكان داداو و سەركەوتن بەسەر سوپای ناپلیۆن و سەرەڕای تێكشكانی ناپلیۆن سی 

( كوژراویان لە مەیدانی جەنگدا بەجێهێشت و ناپلیۆنیش خۆی تەسلیمی 30.000هەزار)
بەریتانیا قایل نەبوو كە مافی سەركردەیەكی كەشتی دەریایی بەریتانی كرد بەڵام حكومەتی 

دوورگەی )سنت پەنابەری پێبدات و لە بری ئەوە بە كەشتیەكی جەنگی بەریتانی گوازرایەوە بۆ 
لە باشوری زەریای ئەتڵەسی هەر لەوێ ژیانی بەسەر برد تاوەكو لە  نەی بەردی(ڵهی
 ( كۆچی دوایی كرد.1826ئایاری//5)

نەكان بۆ جاری دووەم چوونە پاریس و لویسی ز نوێنەرانی هاوپەیما1815تەمووزی//7لە 
تشرینی دووەمدا ڕێككەوتنامەی دووەمی پاریسیان /20هەژدەهەمیان لەگەڵدا بوو لە پاشان لە 

فەڕەنسادا، مەرجەكانی ئەم ڕێككەوتنامەیە زۆر توندتر بوو لە مەرجەكانی  ڵواژوو كرد لەگە
سادا كە دەبێ زیانە جەنگییەكان ڕێككەوتنامەی یەكەم بە شێوەیەك سەپاندنی بەسەر فەڕەن

ەڕەنسا ڕازی بێت بۆ (ملیۆن فرەنكی زێڕین و هەروەها دەبێ ف700قەرەبوو بكاتەوە كە دەگەیشتە )
سوپای داگیركەری هاوپەیمانان لە هەندێ هەرێمەكانی فەڕەنسا بمێننەوەو ژمارەی  (سال5ماوەی )

جینەی فەڕەنسایش خەرجییان لە ( هەزار سەرباز وە دەبێ گەن150.000ئەم هێزەش دەگەیشتە )
ئەستۆدا بگرێت ئەمەش بە مەبەستی پاراستنی گەلی فەڕەنسا، بەپێی ئەم ڕێككەوتنامەیە سنوری 
فەڕەنسا گەڕایەوە بۆ سەردەمی لویسی شانزەهەم و ڕێگەشیان پێ نەدرا هیچ زەوییەكان لە 

اری )نیس( و دەست بمێنێتەوە كە لە سەرەدمی شۆڕش دەستیان بەسەرداگرتبوو جگە لە ش
 هەندێك لە خاكی سافوای نەبێ.

 ڕاگەیاندنی كۆنگرەی ڤیەننا

كەم بەشی مێژووی سیاسی ئەوروپا هەیە لە گرنگیدا بگاتە باسی ئەو كۆنگرەیەی كە لە ڤیەننا 
 ڵبەسترا بە مەبەستی گێڕانەوەی ئەو نەخشەیەی ئەوروپا كە ناپلیۆن ماوەی چەندین سا

دەستكاری كردبوو، ئەو كۆنگرەیە زۆربەی سەركردەو پاشاو سیاسەتمەدارە گەورەكانی 
لەخۆگرتبوو لە بنەڕەتیشدا مەبەستیشی گێڕانەوەی نەخشەی ئەوروپا نەبوو بۆ ئەو بارەی كە لە 
پێش ناپلیۆن لە سەری بوو چونكە ئەوە كارێكی ئاسان نەبوو بەڵكو هەریەك لە دەوڵەتە گەورەكان 

ی نەخشەیەكی تایبەت بۆ دابەشكردنی هاتبوونە پێشەوە كە بەو هۆیەوە گەورەترین بە خەیاڵ
 پشكیان دەست بكەوێت.

لە دوای ڕووخانی ئیمپراتۆریەتی ناپلیۆن وڵاتە سەركەوتووەكان دەبوایە كار بۆ گەڕاندنەوەی 
نەخشەی ئەوروپای سیاسی بكەن بۆ ئەوەی بیگێڕنەوە بۆ سەردەمی بەر لە شۆڕش یان هەر 

بەرژەوەندیەكانیان بگونجێنن و بەسەر هەموو بزوتنەوە نەتەوایەتی و  ڵیەنی كەم لەگەڵەبێ ن
 بن. وتن خوازەكانی ئەو وڵاتانەدا زالپێشكە

بۆ گەیشتن بەم ئامانجە لە پەیمانی پاریسی یەكەم داهاتبوو كە بۆ پرۆسەی ئاشتەوایی لە 
ەیەك لە ڤیەننا ببەسترێت، دیارە سەرتاسەری ئەوروپاو چارەسەركردنی هەموو كێشەكان كۆنگر

هەڵبژاردنی شاری ڤیەننا بۆ ئەوە نەهاتبوو كە دەكەوێتە ناوەڕاستی ئەوروپا، بەڵكو وەكو 
قەرەبوویەك بوو بۆ ئەو زیانانەی فەڕەنسا لە نەمسای دابوون لە زیانی ماددی و سیاسی و 

ردەمی شۆڕشەوە كە لە دابڕاندنی خاك و سامانی، دواتر چوونە بن باری ئەو زیانانەی لە سە
یەك ڕازی بوون شوێنی ئەو كۆنگرەیەی ڵهەموو وڵاتانی هاوپەیمان لێی كەوتبوو بۆیە هەموو 

 ڤیەننا بێ.

لە سەرەتایی ڕاگەیاندنی كۆنگرەی ڤیەننا وڵاتانی هاوپەیمان لەسەر ئەوە ڕێكەوتن كە نابێ 
ری دەرەوەی فەڕەنسا ناكۆكی و فەڕەنسا هیچ ڕۆڵێك ببینێت لەم كۆنگرەیەدا، بەڵام تالیرانی وەزی

ڕای جیاوازی هاوپەیمانەكانی قۆستەوەو بە دیمەنێك خۆی دەرخست كە دەیەوێت پارێزگاری لە 
هاوسەنگی ڕاوبۆچوونە جیاوازەكان دەكات بۆیە لە ئاكامدا فەڕەنساش بانگهێشت كرا بۆ 

 كۆنگرەكە.

لەم شارەكرد بە مەبەستی  پادشاو سەرۆك و وەزیرەكان ڕوویان 1814لە مانگی ئەیلولی ساڵی 
( شاند، ئەوەی ڕاستی بێت پایتەختی نەمسا 140بەستنی ئەم كۆنگرەیە ژمارەی شاندەكان گەیشتە )

لەم ساڵەدا لەخۆشترین كات و سات دا بوو وە بۆ نەمساییەكان شانازی بوو كە خاوەن شكۆیەكی 
او باشترین وەكو قەیسەری ڕوسیا ئەسكەندەری یەكەم خاوەن بەهێزترین سوپای دونی

ئیمپراتۆریەت و فریدریك گلیۆن ی سێیەم پادشای بروسیاو بەهێزترین فەرمانڕەوای ئەڵمانیەكان 
 و كالیسریی وەزیری دەرەوەی بەریتانیا، لەو كاتەدا ئامادە دەبن.

بە یەكگەیشتنی ئەم ژمارە كەسایەتیە پایە بەرزەی ئەوروپا بۆ وەزیری دەرەوەی نەمسا مەترنیخ 
ش بوو دبلۆماسیەتی خۆی لەم ڕۆژەدا دەربخا بە تایبەت بە حوكمی ئەوەی خۆی دەرفەتێكی با

وەزیری دەرەوەی وڵاتی خاوەن میوانە مافی خۆیەتی سەرپەرشتی كۆنگرە بكاو بۆچوونە پادشا 
خوازیەكانی خۆی و بیرە كۆنە پەرستیەكەی وردكاتەوە تەنانەت بۆ دوای كۆنگرەش كاریگەریان 

 هەبێ.

 بڕیارەكانی كۆنگرەی ڤیەننائامانج و  

 یەكەم/ ئامانجەكانی كۆنگرە:

سیاسەتمەدارانی ڤیەننا لەسەر نەخشەكە كەوتنە گفتوگۆ و قسەیان لەسەر ئاشتی و پێویستی 
جەنگ درێژەی كێشابوو، بەڵام  ڵگێڕانەوەی ئاشتی كرد پاش ئەوەی نزیكەی بیست و سێ سا

ە زۆرانە نەیانتوانی بگەنە هیچ ڕێككەوتنێك بەهۆی بۆچوونی جیاو بەرژەوەندی جیاوە ئەم شاند
بۆیە بڕیاریان دا چوار وڵاتە مەزنە سەركەوتووەكە بەجیا )ڕوسیا، بەریتانیا، بروسیا، نەمسا( لە 
لێژنەیەكی چوار قۆڵیدا كۆببنەوەو لە هەموو كێشەكان بكۆڵنەوەو چارەسەریان بۆ دیاری بكەن و 

ڕووی شێوەی كێشەكان بەڵام لە ڕووی  پێشكەشی خاوەنی پەیوەندیدار بكەن ئەمە لە
جێبەجێكردنەوە وڵاتە مەزنەكان سووربوون لەسەر ئەوەی دەستكەوتەكان لە نێوان خۆیان دابەش 

بەرژوەندییە بنەڕەتیەكان یەك بێ،  ڵبكەن و نەخشەیەكی نوێش بۆ ئەوروپا دابڕێژن كە لەگە
 ەكانی چوار وڵاتە مەزنەكە بن.دەوڵەتە بچووكەكانیش ئەوەندەیان لەسەر بوو گوێڕایەڵی بڕیار

لە سەرەتادا فەڕەنساش لە وڵاتە بچووكەكان بوو بەڵام بۆ قایم كردنی پێگەی لویسی هەژدەهەم لە 
ڕووی ناحەزانیدا فەڕەنساش خرایە ناو لیستی وڵاتە مەزنەكان دەبێ ئەوە بڵێین زیرەكی و بلیمەتی 

 ەنساش لە وڵاتە مەزنەكان ئەژمار بكرێت.تالیران بووە هۆی ئەوەی كار بكاتە سەر كۆنگرە تا فەڕ

گفتوگۆی وڵاتانی هاوپەیمان ڕایكرد ئامانجەكان دابەش بكرێنە سەر دوو بەش)گشتی و تایبەتی( 
ئامانجە گشتیەكان هەموویان لە سەری ڕێك كەوتبوون كە لە سەرتاسەری ئەوروپا ئەنجام 

 ئەمەیان ناكۆكی لێ كەوتەوە.بدرێت، هەرچی تایبەتیش بوو هەر دەوڵەتە بەجیا دەبێ 

 ئامانجە گشتیەكان: -أ

 پارسەنگی جیهانی: -1

مەبەست لە پارسەنگی جیهانی دەستكەوتنەوەی ئەو زەویانە بوو بۆ هەر وڵاتێكی زلهێز كە لە 
( لە ژێر دەستی دابووە، وڵاتانی دوژمنی فەڕەنساو ناپلیۆن هەستیان كرد كە ناپلیۆن 1805ساڵی )

انی تێكداوە بۆیە پێویستە فەڕەنسا بگەڕێتەوە بۆ سنوورە كۆنەكانی و بە وڵاتانی پارسەنگی جیه
بەهێز دەورە بدرێت و ڕێگە بە فەڕەنسا بگیرێت ئەمەش لە ترسی پێشڕەوی لە داهاتوودا، نەوەكو 
جارێكی تر پارسەنگی جیهانی تێكبدات، بەمەش كۆنگرەی ڤیەننا تا ئەندازەیەك پارسەنگی جیهانی 

 .گەڕاندەوە

 شەرعیەت: -2

شەرعیەت ئەو بنەمایە بوو كە فەڕەنسا پێداگری لەسەر دەكردو قۆستیەوە بۆ گەڕاندنەوەی پێگەی 
تەواوی  شایەتی كۆن بۆ وڵتەكانیان لەگەلخۆی كە بریتی بوو لە گەڕاندنەوەی بنەماڵەكانی پاد

اڵەی )بۆربۆن( ئیمتیازاتەكانیان و گەڕاندنەوەی حوكمی ڕەها بەپێی توانا لە فەڕەنسادا بنەم
گەڕاندنەوە بۆ دەسەڵات هەروەها بنەماڵەی بۆریۆن گەڕانەوە بۆ )ناپۆلی و سقلیە(و موڵكەكانیان 
وەرگرتەوە، بنەماڵەی )سافۆ(یش گەڕانەوە بۆ )سەردینیا(، بنەماڵەی )ئۆرانج(یش گەڕانەوە بۆ 

 كانی لە ئیتاڵیا.هۆڵەنداو بەلجیكاش خرایە سەر، پاپاش گەڕایەوە بۆ سەر مومتەلەكاتە زەمینە

 قەرەبووكردنەوە: -3

یەن وڵاتە گەورەكان قەرەبوو دەكرانەوە لە بری ڵئەمەش تایبەت بوو بە وڵاتە بچووكەكان كە لە 
ناپلیۆندا وەستابوون  ڵبەشداریكردنیان لە ڕووخانی ناپلیۆن، سزای هەندێ وڵاتیشیان دا كە لەگە

 وەك سەكسۆنیاو دانیمارك و دۆقی وارشۆی گەورە.

نەمسا بەوازهێنانی لە مافەكانی لە زەوییە نزمەكانی باشوری )بەلجیكا( بە مەركەزێكی 
 .ڵسەركردایەتی لە ئیتاڵیا قەرەبوو كرایەوە، جگە لەوەش كۆماری بوندوقیەی درایە پا

نۆ )لۆمباردیا( بە شێوەیەكی ڕاستەوخۆ درا بە ئیمپراتۆریەتی هایسبۆرگ و ئەندامانی ڵدۆقیەی می
یسبۆرگ لەسەر عەرشی دەوڵەتۆكەكانی ئیتاڵیای ناوەڕاست )توسكانیا، پارما، مۆدنیا( بنەماڵەی ها

 دانران، سەركردایەتی ئەم بنەماڵەیەش لەژێر قەڵەمڕەوی نەمسابوو.

پروسیاش هەموو ئەو زەوییانەی بۆ گەڕایەوە كە ناپلیۆن لێی دابڕاندبوو سەرەڕای ئەوەش 
ی سەكسۆنیا و هەموو )پاستڤالیا(و زۆربەی بومیرانیای سویتو بەشێكی زۆری زەوییەكان

زەویەكانی )ڕاین(ی دەستكەوت، بەمەش لەبەر دەرگای فەڕەنسا وەستاو بوو بە هەڕەشە بۆی و 
 لە پارێزگاریكردنی ئەڵمانیای ڕۆژئاوایدا شوێنی نەمسای گرتەوە.

دا، هەروەها پۆڵەنداو فلندا ڕاستەوخۆ درایە ڕووسیا لەبەر ڕۆڵی گرنگی لە ڕووخاندنی ناپلیۆن 
 ناوچەی )ساربیا(ی توركیای بەدەست هێنا.

كۆنگرە بڕیاری گەورەكردنەوەی و بەهێزكردنی سەردینیادا بۆیە )سافۆی و بیدمۆنت(ی بۆ 
 گەڕێنرایەوەو)جەنەواش(ی خرایە سەر.

هەرچی سەبارەت بە بەریتانیایە لە ئاهەنگی دابەشكردنی زەوییە ئەوروپیەكاندا بەشداری نەكرد، 
هەوڵی خۆی بەرتەسك كردەوە لە فراوانكردنی داگیرگە دەریاییەكانی خۆیدا توانی ماڵتەو بەڵام 

دوورگەكانی ئایۆنیاو هلیكۆلندو داگیرگەی ئالكاب و مۆرتینۆس و گیناو تۆباكۆ و ترنداد بخاتە ژێر 
 دەسەڵاتی خۆی.

گیانەی ئەو ئەو دابەشكردنەی دەستكەوتەكان كە ئاماژەمان پێكرد بەڵگەی ئەوەیە كە ئەو 
كۆنگرەیە لە خۆی دەگرت چۆن بووە سەرەڕای ئەو ژمارە زۆرەی ئامادەبوانی نوێنەران لە 
كۆنگرەكەدا كەچی خێرا ئەوە ڕوون بووەوە كە هەموو كارەكان بەدەست دەوڵەتە گەورەكانەو 

 دەوڵەتە بچووكەكان هیچ بەدەستن.

 ئامانجە تایبەتیەكان: -ب

هەر وڵاتەو ئەجنداو مەبەستی تایبەتی خۆی هەبوو دەیویست بە لە تەك ئامانجە گشتیەكان 
ئەنجامی بگەیەنێ كە ئەمەش بووە هۆی لەیەك هەڵقۆزینەوەو بەیەك نەگەیشتن و هەڕەشەی 
جیابوونەوەی لە ئامادەبوانی كۆنگرە دەكرد، لە خوارەوە بە كورتی باس لە بنەماكانی سیاسەتی 

 ڤیەننا دەكەین.هەریەك لە وڵاتە مەزنەكان لە كۆنگرەی 

 ئامانجەكانی نەمسا: -1

ڕوون و ئاشكرابوو، ئەو گورزو  ڵمەترییخ وتووێژكاری نەمسایی و سەرۆكی كۆنگرە ئەوەی لە
زیانانەی كە وڵاتەكەی تووشی هاتبوو لەسەر دەستی ناپلیۆن، بە میوانداری كردنی وڵاتەكەی بۆ 

 كە چاوی لێ بوون بریتی بوون لە: كۆنگرە قەرەبوو ناكرێتەوە، بۆیە مەترنیخ ئەو ئومێدانەی

 یەن فەڕەنساوە.ڵگەڕاندنەوەی خاك و هەرێمە داگیركراوەكان لە  -1

 پاراستنی بەرژەوەندییە كۆنەكانی لە ئیتاڵیا. -2

 ڕووسیاش لە چارەنووسی پۆلۆنیاو دەستێوەردان لە كاروباری ئەڵمانیا سەرفراز نەكەن. -3

 ئامانجەكانی بەریتانیا: -2

ن داواكاری سەرەكیان لە كیشوەری ئەوروپا بریتی بوو لە پاراستنی پارسەنگی ئینگلیزەكا
یەنێك نەتوانێ ئەویتریان پەراوێز بكا ڵهێزەكانی لە نێوان وڵاتە ئەوروپییەكاندا بە شێوەیەك هیچ 

هەروەها لە ڕێگەی ئەم هاوسەنگیەش دەتوانێ ئارامی و ئاشتیەكی تەبا لە ئەوروپا بەرقەرابێ، 
ەوەی لەم ڕێگەیەوە دەتوانرێ چاودێری فەڕەنسا بكرێت بۆ ئەوەی جارێكی تر ئارامی ئەمە جگە ل

و ئاسایشی وڵاتەكان نەشێوێنێ و وە سنور دانانیشە بۆ چاوتێبڕینەكانی ڕوسیا لە ڕۆژهەڵاتی 
یەن دەریایشەوە وەزیری دەرەوەی بەریتانیا )كاسلریە( ڵئەوروپاو ئیمپراتۆریەتی عوسمانی، لە 

 ردنی دەریا پێی داگرت و سەروەری دەریایی بە مافی خۆیانی دەزانێ.لەسەر قۆرخك

 ئامانجەكانی ڕوسیا: -3

ڕوسیا ئەو كات بەهێزترین وڵات بوو لە ڕووی سوپاییەوە هەر بۆیە بە مافی خۆی دەزانێ 
ڕۆڵێكی سەرەكی لە سیاسەتەكانی كیشوەر هەبێ بەتایبەتی كە ڕوسیا بەشداریەكی كارایی هەبووە 

لەناوبردنی ئیمپراتۆریەتی فەڕەنسا، بۆ ئەم مەبەستەش لە پێناو پاراستنی باری ئارامی كیشوەر لە 
 داوای هاوپەیمانێتیەكی لە نێوان وڵاتە مەزنەكان كرد بە سەرۆكایەی خۆی.

جگە لەمە ڕووسیا چاوی لە پۆلۆنیاش بوو كەچی پێشتر ئەسكەندەری قەیسەری ڕووسیا بەڵێنی 
قیەی وارشۆی گەورە كە ناپلیۆن دروستی كردبوو لە ناوببات و نەمسای بە پروسیادابوو كە دۆ

( قەیسەری ڕووسیا 1813بداتێ بەڵام بە سەركەوتنی هاوپەیمانان لە جەنگی نەتەوەكاندا لە ساڵی )
لەبەر بەرژەوەندییە تایبەتەكانی بۆچوونی گۆڕی لە بەرامبەر ئەمەدا سەكسۆنیای بە پروسیای 

( لە بوونی ڕوسیا لە ئەوروپای ناوەند بە شێوەیەكی هەمیشەیی دەترسا بەخشی، بەڵام )مەترنیخ
بۆیە لە دژی پێشنیارەكانی وەستا، )كاسلێری( وەزیری دەرەوەی بەریتانیا بە شێوەیەكی گشتی 

)مەترنیخ( بەم ڵبڕوای بە ڕووسیاو بە شێوەیەكی تایبەتی بڕوای بە قەیسەر نەبوو بۆیە چووە پا
 .یەكی ترەوە دروست بووڵیەك و)نەمساو بەریتانیا( لە ڵسیاو پروسیا( لە جۆرە كێشە لە نێوان )رو

 ئامانجەكانی پروسیا: -4

ئامانجی سەرەكی پروسیا بریتی بوو لە دەست بەسەرداگرتنی خاكەكانی سەكسۆنیا ئەمەش لەبەر 
ا یەنگری فەڕەنسا بووە و زیانی زۆری بە پروسیڵئەوەی لە سەردەمی ناپلیۆن پادشای سەكسۆنیا 

گەیاندووە لە بەرامبەر ئەمەشدا نایەوێ فردریكی سێیەم سزابدات تەنها ئەوەنەبێ لەسەر تەختی 
 پادشایەتی دابەزێنێ و دەست بە خاكیەوە بگرێ.

ئەم داواكارییە شاندی بروسی لەسەر ئاستی فەرمی دەوڵەت هەندێك داواكاری تری  ڵلە پا
هەرێمی ئەلزاس و لۆرینی فەڕەنسی، قورسی هەبوون كە بریتی بوون لە دەستگرتنی بەسەر 

هەروەها پروسیا داوای یەكخستنی هەموو دەوڵەتۆكەكانی ئەڵمانیایان لە ناویەك دەوڵەتی مەزنی 
 بەهێزدا دەكرد.

 

 ئامانجەكانی فەڕەنسا: -5

فەڕەنسا تاكە وڵاتی دۆڕاو بوو كە بەشداربوو لەو كۆنگرەیە بۆیە داواكاریەكانیش زۆر سادە بوو 
زیاتر دەگەڕێتەوە بۆ )تالیران( كە سەرۆكی شاندی فەڕەنسا بوو كە زۆر بە نیانی و ئەمەش 

دبلۆماسیانە ڕەفتاری دەكرد بۆ ئەوەی لەم كۆنگرەیە فەڕەنسا لە نامۆیی بەدەرنێ چونكە وڵاتانی 
هاوپەیمان دەیانویست فەڕەنسا وەكو وڵاتێكی بێ هێز بمێنێتەوە لە ترسی ئەوەی جارێكی تر 

 ریەشە بنێتەوە، داواكارییەكانی بریتی بوون لە:ئاژاوەو سە

 گەڕاندنەوەی پێگەی سیاسی فەڕەنسا وەكو وڵاتێكی مەزن. -1

دەست هەڵگرتن لەو شوێنانەی كە ناپلیۆن داگیری كردبوون كە ئەمەش زیاتر لە پێناو بەدەست  -2
 هێنانی متمانەی وڵاتانی هاوپەیمان بوو.

 پاشایەتی.پشتگیركردنی سیستەمی بۆماوەیی  -3

تەنها داوایەكی كە زۆر بە كارامەیی و شاراوەیی دەربڕی بریتی بوو لەوەی كە پێویستە  -4
 چاوتێبڕینەكانی نەمساو هەوڵەكانی بۆ دەست بەسەرداگرتنی ئیتاڵیا بەپێی توانا سنوردار بكرێت.

 دووەم/ بڕیارەكانی كۆنگرەی ڤیەننا:

بنەما  ڵدن بە بەندەو كۆیلە دەكرد بەو پێیەی لەگەكۆنگرە بڕیاری هەڵوەشاندنەوەی بازرگانیكر -1
ئاكارە گشتیەكاندا یەكناگرێتەوە بۆیە هەریەك لە فەڕەنساو  ڵمرۆڤایەتیەكاندا ناگونجێت و لەگە

 ئیسپانیاو هۆڵەنداو سوید قەدەغەیان كرد.

 بە چاوی دادپەروەرییەوە سەیری ئەو كەسانە بكات كە لە جەنگدا زیانیان لێكەوتووە. -2

 ڕێككەوتن لەسەر بنەمای ڕێكخستنی بەڕێوەبردنی كاروباری ڕووبارە نێو دەوڵەتیەكان. -3

  چارەسەركردنی ناكۆكیەكانی نێوان وڵاتان لە ڕێگەی دبلۆماسی -4
. 

 

 

 سێیەم/ گرنگترین ئەو ڕەخانەی لە كۆنگرەی ڤیەننا گیرا:

گوایە لە پیاوانی سەردەمی سەركردەكانی كۆنگرەی ڤیەننا بەدواكەوتوو و داخراو وەسف كران كە 
كۆنن ئەوانن كە تا ئەندازەیەكی زۆر بیرو بۆچوونی نوێ كاریان لێ ناكات، سەرەڕای ئەو 

پارێزگاری لە ئاشتی كرد، چەند ڕەخنەیەك  ڵچارەسەرەی كە داینابوو بۆ ماوەی نزیكەی چل سا
 لەو چارەسەرەگیرا.

ێكچوەی كە ناپلیۆن دروستی كردبوو پارسەنگە نێو دەوڵەتیە تئەو  چارەسەرەكە هەوڵیدا  -1
بگەڕێنێتەوە بەڵام پارسەنگی نێودەوڵەتی نوێش ڕوسیا زەوتكردنی پۆڵەنداو فنلەنداو نزیك 

 بوونەوەی لە ئەوروپای ناوەڕاست بەتایبەتی ترسی خستبووە نێو دڵی نەمساو بەریتانیاوە تێكدا.

ئازادو دیموكراتیەكان، چونكە مافە بڕیارەكانی كۆنگرە جەنگ بوون بۆ سەر بیروبۆچوونە  -2
 شەرعیەكان گەڕانەوە بۆ پاشاو گەلیش بێ بەش كرا لە بەشداریكردن لە فەرمانڕەواییدا.

جێبەجێكردنی بنەمای شەرعیەت هەندێك لە حاكمە دیكتاتۆرەكانی گەڕاندەوە سەر دەسەڵاتی  -3
یدا بەبێ ڕەزامەندی وڵاتەكەیان سەرەڕای ناڕەزایی گەلەكانیان وەك ئەوەی لە نەمسا ڕوو

 گەلەكەی )تیرون( گەڕێنرایەوە بۆ سەر دەسەڵات.

كۆنگرە هەندێك لە داخوازیەكانی دەوڵەتە بچووكەكانی پشتگوێ خست و گرنگی پێنەدا وە  -4
 هەندێك مافەكانیانی كردە قوربانی لە پێناو بەرژەوەندی دەوڵەتە گەورەكاندا.

 :كۆنگرەدەرئەنجامی 

هەوڵیدا ئەوروپا بگێڕیتەوە بۆ سەدەی هەژدەهەم بەوەی سەردەمی كۆنگرەی ڤیەننا  -1
 سەركردەو بنەماڵە و پاشاكان بگێڕیتەوە.

چارەسەریەكی سیاسیانەی بۆ كێشەی پۆڵۆنیا دۆزیەوە كە بە درێژایی سەدەی هەژدەهەم جێی  -2
 مشتو مڕی نێوان ڕوسیاو نەمساو بروسیا بوو.

بەو گیانە نەتەوایەتیەی كە لە كاتی شۆڕش و جەنگەكانی كۆنگرە هیچ بایەخ و گرنگیەكی نەدا  -3
 نی ئەوروپادا بڵاوببۆوە و پشتگوێیان خست.ڵاناپلیۆندا بە ناو گە

 كۆنگرەی ڤیەننا دەستی بروسیای لە ڕۆژهەڵاتی ئەوروپا واڵاكرد. -4

 رخ كران.بەپێی بڕیارەكانی كۆنگرە دەریاو زەریاكان و هاتووچۆی نێوان وڵاتان بۆ ئینگلتەرا قۆ -5

 كۆنگرە دەستێكی باڵای هەبوو لە دابینكردنی سەقامگیری و ئارامی بۆ ئەوروپا. -6

 ئەوروپا لەبەردەم پەیماننامە و كۆنگرە نێودەوڵەتیەكان

( رژێمە كۆنەپەرستەكان )الرجعیة( جیادەكرێتەوە بە باڵادەستی 1823-1815ماوەی نێوان ساڵانی ) 
پاشاكان دەسەڵاتیان گەڕایەوە بە گوێرەی بڕیارەكانی كۆنگرەی ڤیەننا و بەشێوەیەك لە ئەوروپا. 

ەها سیاسەتێكی توندوتیژی سەریهەڵدا بە جۆرێك هەوڵیاندا هەموو جۆرە بنەما و پەیڕەوێكی هەرو
بیروباوەڕی شۆرشی فەرەنسی كە بەخۆیەوە بینی بوو كۆتایی پێ بهێنن. ئەمەش بە ئامانجی 

ەر جۆرە بزووتنەوەیەكی شۆڕشگێرانە، بۆ ئەمەش ڕاوێژكاری نەمسا ڕێگەگرتن لە سەرهەڵدانی ه
)مەترنیخ( كارێكی خۆبەختكەرانەی كرد لە پێناوی پارێزگاریكردن لە رژێمی پاشایەتی لە ئەوروپا، 

مەترنیخ مێژوونووسان ئەم سەردەمەیان ناوناوە )چەرخی مەترنیخ( ئەم دیارە بەهۆی هەوڵەكانی 
ەختی شۆرشگێرەكان و بانگەشەكارانی گۆرانخوازان دادەنرا. تاوەكو كەسایەتیە بەدوژمنی سەرس

لەدەسەڵاتەكەی دەمێنێتەوە و بەدیاترین سیاسەتمەداری ئیمپراتۆریەتی نەمساوی بە  1848ساڵی 
 تایبەت و ئەوروپا بەگشتی لەو قۆناغە میژووییە دادەنرێت .

 رێكەوتننامەی ئەكس لاشابیل : -1

لەشاری ئەكس لاشابیل لە ئەلمانیا بەسترا، مەبەست  1818یلولی ساڵی ئەم ڕێكەوتننامەیە لە ئە 
لەم ڕێكەوتنەش دۆزینەوەی ڕێگاچارەسەرێك بوو بۆ كشانەوەی هێزەكانی هاوپەیمانان لە خاكی 
فەرەنسی كە دوای شكانی ناپلیۆن لەشەڕی واترلۆ تیایدا مابوونەوە، هەروەها چاوخشاندنەوە بە 

مەڵەی بیروڕای ئەوروپی (. ئەوەش دوای ئەوەی كە خەرجیەكان وەرگرتنی فەرەنسا لە ) كۆ
دەداتەوە و رەزامەندە بە پارێزگاریكردن لە هێمنی و ڕێزگرتن لە پەیماننامەكان، بەشداربووانی 

نەمسا ( رێكەوتن لەسەر ئەوەی كە  -بەریتانیا -پروسیا –كۆنگرەكەش بریتی بوون لە ) روسیا 
، بەڵام پرسی وەرگرتنی 1818سوپای هاوپەیمانەكان لە فەرەنسا بكشێنەوە پێش تشرینی یەكەم 

فەرەنسا لە كۆمەڵەی بیروڕای ئەوروپی یەكدەنگ نەبوون بەتایبەت رووسیا و نەمسا، فەرەنساش 
. تنی هێمنی و ئاسایش لەسەر بناغەی رێكەوتننامەكانداوایكرد هاوبەشی ووڵاتان بكات لە پاراس

ی نێوان ) دانیمارك و سوید ( كرا، هاوكات پرسی دەستوەردانی هەر لەم كۆنگرەیەدا باس لە كێشە
ووڵاتان لەكاروباری یەكتر لە كاتی پێویست لە نێوان رووسیا و نەمسا لە لایەك و ئینگلتەڕا لە 

 ارەیەوە ئینگتەرا سەركەوتنی بەدەست هێنا .لایەكی دیكەوە خرایە بەرباس، لەم ب

  1820كۆنگرەی تروباو  -2  

لە شاری )تروباو( لە سیلیزیا بەسترا، ووڵاتانی  1820ئەم كۆنگرەیە لە تشرینی یەكەمی 
بەشاداربووی كۆنگرەكە بریتی بوون لە ) ئینگلتەرا ، نەمسا، روسیا، پروسیا، فەرەنسا( لەم 

ەسەر دوو لایەن دابەش بوون بە شێوەیەك ) نەمسا و رووسیا و كۆنگرەیەدا ئەم ووڵاتانە ب
پروسیا( لە لایەك و ) فەرەنسا و ئیمگلتەڕا( لە لایەكی دیكەوە. فەرەنسا دژی دەست تێوەردانی 
مترنیخ بوو لە ناردنی هێز بۆ ئیتاڵیا كە خۆپیشاندان و كوشت و بڕی و كاری توند و تیژی تیایدا 

جام دەدرا و كە بزوتنەوەیەكی نیشتمانی سەركردایەتی دەكرد. بەڵام دژی دەسەڵاتی نەمساوی ئەن
 ئەو سێ دەوڵەتە سەرەڕای نارەزایی فەرەنسا و ئینگلتەڕا توانیان لە نێوان خۆیاندا رێك بكەون
بەوەی كە دەستور و یاسا بگێڕنەوە بۆ ئەو دەوڵەتانەی كە مەترسیان هەیە جگە لەو ووڵاتانەی كە 
بەهۆی شۆڕشەكانەوە یاسای حوكمڕانی تێدا گۆڕاوە، هەر لەم كۆنگرەیەدا بڕیاری دەست 
تێوەردانی نەمسا بۆ ناپۆلی درا هەرچەندە فەرەنسا و ئینگلتەرا لەسەر ئەو بڕیارانە ڕازی نەبوون 

 كە ئەو سێ دەوڵەتە داویانە .

 

 1821كۆنگرەی لایباخ  -3

( لە شاری )لایباخ(ی 1821ئەم كۆنگرەیە بەتەواوكەری كۆنگرەی تروباو دادەنرێت كە لە ساڵی )
نەمساوی بەسترا، بە ئامادەبوونی پاشای ناپۆلی بۆ لێكۆڵینەوە و بەدواداچوونی كێشەی 

گرەكە بوون كە پێشتر لە كۆنگرەی تروباو نەمساوی، هەموو ئەو ووڵاتانەش ئامادەی كۆن
 /3بەشداربوون، ئامادەبوانی كۆنگرە بڕیاری دەستوری ناپۆلی تازەیان ڕاگەیاند بەجۆرێك لە )

بڕیاردرا كی هێزێكی نەمساوی ڕەوانەی ئەو ووڵاتە بكات بۆ لەناوبردنی بزوتنەوە  1821شوباتی 
ری لەم لەشكرە سەربازییە بكات، نیشتمانیەكەی، لەگەڵ ئەوەشدا فەرەنسا دەیویست ڕێگ

بەریتانیاش بە بێ لایەنی مایەوە لەم پرسەدا، لەگەڵ ئەوەش بە ناڕاستەوخۆ پشتگیری فەرەنسای 
 دەكرد .

لەدوای ئەوەی مترنیخ راوێژكاری نەمسا پالپشتی هاوپەیمانە ئەوروپیەكانی بەدەست هێنا لە 
گێڕانەوەی كورسی پاشایەتی بۆربۆنی،  دەست تێوەردانی سەربازی لە ناپۆلی بۆ لێدانی شۆڕش و

( كۆنگرەی لایباخ بە 1821ئازاری  /21توانی بە ئاسانی بەرگری ناپۆلی بشكێنێت لە ) بیدمۆنت( لە )
" سەركەوتنێكی گەورە داندرا بۆ سیاسەتی مترنیخ كە رووسیا و پروسیاش پشتگیریان دەكرد

یەك لە فەرنسا و بەریتانیا لە نەمسا و لەگەڵ ئەوەشدا بە ئاشكرا بووە هۆی دووركەوتنەوەی هەر
 رووسیا و پروسیا .

 1822كۆنگرەی ڤیرۆنا  -4

ژمارەیەك لە ئەفسەرانی پاشا لە سوپای ئیسپانیدا هەڵسان بە یاخیبوون لە  1822لە حوزەیرانی 
ئیسپانیا، لە  پاشای ناڤاری باكور ( دژی لایەنگرانی ) فردیناندی حەوتەم( -ناوچەكانی ) كاتالانیا

پاسەوانانی پاشاش هەڵسان بە ئەنجامدانی هەڵگەڕانەوە لە شاری مەدرید دژی  1822تەمموزی 
ئەنجوومەنی نوێنەران كە لایەنگری پاشا بوون، ئەمەش بووە هۆی هەڵگیرسانی شەڕی ناوخۆ لە 

نی، لە یۆنان سەری هەڵدا بۆ ڕزگاربوون لە حوكمی عوسمادا شۆڕش یشمەدرید، لە هەمان كات
مترنیخ راوێژكاری نەمساش لەدەست تێوەردانی قەیسەری رووسیا دەترسا، چونكە نەمسا و 
بەریتانیا دەیانویست كاریگەریان لەسەر دەوڵەتی عوسمانی بمێنێتەوە، بۆ ڕێگەگرتن بەروی 

تشرینی  22رووسیا لە گەیشتن بە دەریای ناوەڕاست دەبوایە كۆنگرەی ڤیرۆنا ببەسترایە، بۆیە لە )
( بۆ چارەسەركردنی كێشەی ئیسپانیا و یۆنان، نوێنەری فەرەنسا ) شاتوبریات( توانی 1822ەم یەك

رەزامەندی دەوڵەتە گەورەكان بەدەست بهێنێت وەك رووسیا و پروسیا و نەمسا بۆ بەكارهێنانی 
ز هێزی سەربازی بۆ چوونە ناو ئیسپانیا، بەڵام بەریتانیا ناڕەزایی خۆی بەرامبەر بەكارهێنانی هێ

 لە لایەن فەرەنسا دەربڕی و كشانەوەی نوێنەرەكەی لە كۆنگرەی ڤیرۆناش ڕاگەیاند .

 شۆڕشی پیشەسازی :

 پێناسەی شۆڕشی پیشەسازی : -1

زنجیرەیەك لە گۆڕانكاری لە بواری پیشەسازی، وە بەرهەم هێنان دا وە ئەم گۆڕانكاریانە  

كۆمەڵگایەكی پیشەسازی یان بۆ شێوازە  ڕۆڵی هەبوو لە گۆڕینی كۆمەڵگاكانی كشتوكاڵی بۆ

ژیانێكی نوێ لە بواری بژێوی وە گواستنەوە وە كاركردن دا، وە لە هەمان كاتدا چاكسازی وە 

داهێنان لە چەند ئامێرێكی بەرهەم هێنان، لەوانەش داهێنانی وزەی هەڵم، وە چاكسازی و داهێنان 

امی ئەم گۆڕانكاریانە زۆربەی كۆمەڵگاكانی لە بوارەكانی گواستنەوە و ڕستن و چنین، وە لە ئەنج

دەست پێدەكات، لە ماوەی ساڵانی  18ئەوروپا لە پێش كەوتن دابوو، وە ئەم شۆڕشە لە سەدەی 

وە ئەنجامی ئەم  1870 – 1830، وە دواتر گەیشتە ئەوپەڕی پێش كەوتن لەنێوان 1830تا  1770

 .1870گۆڕانكاریە دەركەوت لە دوای 

 -كەوتنی شۆڕشی پیشەسازی لە بەریتانیا پێش دەوڵەتەكانی تری ئەوروپا :هۆكارەكانی دەر -2

بارودۆخی ڕامیاری بەریتانیا جیاواز بوو لەگەڵ دەوڵەتەكانی تری ئەوروپا بەهێمنی و ئارامی،  -أ

ز، وە دوای 1688وە ئەم بارودۆخە دەستی پێكرد لەم دەوڵەتە دوای شۆڕشی مەزنی بەریتانیا لە 

ها بۆ پاشایەتی سنوردار، وە ئەم ڕژێمە ’فەرمانڕەوایی گۆڕا لە پاشایەتی ڕئەم شۆڕشە ڕژێمی 

بەناوبانگە بە پەیڕەوكردنی سیاسەتی ئازادی بەتایبەتی لە بواری ڕامیاری، وە لە هەمان كاتدا 

بەكارهێنانی سیاسەتی گۆشەگیری لەلایەن پاشاكانی بەریتانیا. واتا دەست درێژی نەكردن بۆ 

ەوروپا، ڕۆڵی هەبوو لە پاراستنی ئەم دەوڵەتە لە ڕووداوەكانی ئەوروپا كاروباری ناوخۆی ئ

بەتایبەتی لە ڕووداوەكانی شۆڕشی فەرەنسی، وە شەڕەكانی ناپلیۆن پۆناپارت، وە ئەم بارودۆخە 

 ڕۆڵێكی یەكجار زۆر گەورەی هەبوو لە دەركەوتنی شۆڕشی پیشەسازی لەم دەوڵەتە.

ەندنی پیشەسازی پێویستە سەرمایەكی باش هەبێ، وە گەشەسەندنی سەرمایە : بۆ گەشەس -ب

ئەم سەرمایە بەكاردێت بۆ دروست كردنی كارگەكان وەگڕینی ئامێرەكان، وە بەكارهێنانی 

كرێكاران، وە كڕینی كەرەستەی خاو، وە بەریتانیا لەم دەوڵەتانە بوو كە سەرمایەكی باشی هەبوو، 

ز، هەروەها لە 19و  18نیا بوو لە سەدەی وە ئەمەش لە ئەنجامی زۆری مستعمەراتی بەریتا

 بەرهەمی كشتوكاڵی ئەم دەوڵەتە بۆیە پیشەسازی گەشەی كرد لە بەریتانیا.

كاركردن، وە دەستكەوتنی كاری هەرزان : زۆری ڕێژەی كرێكاران لە بەریتانیا ڕۆڵی هەبوو لە  -ج

جامی زیاد بوونی ژمارەی دەركەوتنی لە بواری پیشەسازی، وە ئەم ڕێژە زۆرە لە كرێكاران لە ئەن

ز، هەروەها لە كۆچكردن لە گوندەكان بۆ شارە گەورەكان 18دانیشتوانی ئەم دەوڵەتە لە سەدەی 

بۆیە ئەم شارانە بوون بە بنكەی پیشەسازی، وە لە ئەنجامی زیاد بوونی ڕێژەی كرێكاران ئەمە 

 وای كرد كە كاركردن بە نرخێمی هەرزان بڵاوبێتەوە.

ز، وە سەرەتای 18ەركەوتنی بزوتنەوەی داهێنان : لەگەڵ كۆتاییەكانی سەدەی تەكنیك، وە د -د

ز بەریتانیا پێش كەوت لە بواری تەكنیك، وە شێوازی ئامێرەكان، وە كۆمەڵێك ئامێری 19سەدەی 

نوێ بەكارهات بەتایبەتی دوای دەركردنی یاسایەكی تایبەت بۆ پاراستنی مافی داهێنان، هەروەها 

ۆمەڵێك ئامێرێ نوێ بەكارهات لەم دەوڵەتە، ئەمە ڕۆڵی هەیە لەو پیشەسازیەی لەڕووی تەكنیك ك

 لە بەریتانیا دەركەوت.

سروشتی ئەم دەوڵەتە : واتا هۆی جوگرافی، وە ئاوو هەوا ڕۆڵ هەبوو دەركەوتنی شۆڕشی  -ه

وە  پیشەسازی لە بەریتانیا بەهۆی شوێنی جوگرافی ئەم دەوڵەتە كە دوورگەیەك بوو لەناو دەریا،

بوونی بە دوورگەیەك ڕۆڵی هەبوو لە ئاسانكردنی گواستنەوە لە نێوان ئەم دەوڵەتە و 

دەوڵەتەكانی تر، هەروەها ئاو و هەوای شێدارە، وە ئەم جۆرە ئاو هەوایە ڕۆڵی هەیە لە زۆربوونی 

 كەرەستەی خاو لە مانەوەی كەل و پەلەكان بۆ ماوەیەكی زۆر.

ەو دەوڵەتانە بوو كە بازاڕێكی باشی هەبوو بۆ ساغ كردنی بوونی بازارەكانی بەریتانیا ل -و

بەرهەمی پیشەسازی، وە ئەمەش لە ئەنجامی دەركردنی یاسایەكی تایبەت لەگەڵ سەرەتای 

ز، وە ئەم یاسایە تایبەت بوو بە ئازادی بازرگانی، وە هەروەها لە هەمان كاتدا بوونی 18سەدەی 

 ساغ كردنی كەل و پەلەكانی پیشەسازی. مستعمەراتی زۆر ڕۆڵی هەبوو لەم بوارە بۆ

بوونی كانزا و سوتەمەنی لە بەریتانیا : بەریتانیا بەناوبانگ بوو لە نێوان دەوڵەتەكانی ئەوروپا  -ح

بەزۆری كانزاكانی، وە ئەوە ڕۆڵێكی گرنگی هەبوو لە پێش كەوتنی شۆڕشی پیشەسازی بەتایبەتی 

سوتەمەنی وەربگرێ، وە بەكاری بهێنن، بۆ نموونە  دوای ئەوەی كە بەریتانیەكان توانیان سوود لە

بەكارهێنانی خەڵوز لە جیاتی تەختە و دار لە كارگەكان، وە ئەم دەوڵەتە بەناوبانگ بوو بە زۆری 

 ئاسن لە بەشەكانی بەریتانیا.

 بڵاوبوونەوەی شۆڕشی پیشەسازی لە بەریتانیا وە بۆ دەوڵەتەكانی تری ئەوروپا :

شی پیشەسازی لە بەریتانیا، وە گەشەسەندنی ئەم شۆڕشە بووە دوای سەرهەڵدانی شۆڕ 

هۆیەكی گرنگ بۆ خێرایی بڵاوبوونەوەی لە وڵاتانی تری ئەوروپا وە جیهان. وە دوای بەریتانیا 

یەكەم وڵات لە ئەوروپا كە پیشەسازی پێگەیشت بەلجیكا بوو، وە هۆی گەیشتنی بەخێرایی بۆ ئەم 

 اری گرنگ :دەوڵەتە دەگەڕێتەوە بۆ دوو هۆك

نزیكی ئەم دەوڵەتە لەڕووی جوگرافیەوە لە بەریتانیا، چونكە كەنارەكانی بەلجیكا بەرامبەر  -1

 كەنارەكانی بەریتانیایە.

 بوونی پەیوەندی بازرگانی لەنێوان بەلجیكا و بەریتانیا. -2

بوو بە  1870، وە لەگەڵ هاتنی 1830وە پیشەسازی گەیشتە ئەم وڵاتە پێش ساڵی  

دەوڵەتێكی پیشەسازی پێش كەوتوو بە یارمەتیدانی ئەندازیارانی بەریتانیا، وە ژمارەی دانیشتوانی 

بەلجیكا لە ئەنجامی ئەم پیشەسازیە زیادی كرد وە زۆربەی دانیشتوان لە شارە پیشەسازیەكان 

 بوون.

بەلجیكا فەرەنسا دەوڵەتی دووەم بوو، بەڵام كەمێك گەیشتنی پیشەسازی بۆ ئەم  دوای 

دەوڵەتە دواكەوت، هۆی دواكەوتنی گەیشتنی پیشەسازی بۆ فەرەنسا دەگەڕێتەوە بۆ بارودۆخی 

نائارامی ئەم دەوڵەتە بەهۆی زۆری شەڕەكانی لەكاتی ڕووداوی شۆڕشی فەرەنسی، وەهەروەها 

پارت، بۆیە لە ئەنجام دا پیشەسازی گەیشتە فەرەنسا دوای بەلجیكا، وە شەڕەكانی ناپلیۆن پۆنا

بەتایبەتی دوای جێگیر بوونی بارودۆخی هێمنی و ئارامی لە فەرەنسا، وە بەتایبەتی لەسەردەمی 

لویش فیلیپ، وە ناپلیۆنی سێ یەم، وە پیشەسازی گەشەی كرد لەم دەوڵەتە، وە لەگەڵ هاتنی 

 بە دەوڵەتێكی پیشەسازی پێشكەوتوو.ز فەرەنسا بوو 1840ساڵی 

ز، وە گەشەی پیشەسازی لەم 1867دوای فەرەنسا پیشەسازی گەیشتە ئەلمانیا پاش ساڵی  

ز المانیا بوو بە گەورەترین 19دەوڵەتە دوای یەكێتی المانیا بوو، وە لە نیوەی دووەمی سەدەی 

 دەوڵەتەكانی پیشەسازی ئەوروپا.

لەم دەوڵەتانە گەیشتە دەوڵەتەكانی تری ئەوروپا وەكو دوای بڵاوبوونەوەی پیشەسازی  

گەیشتە وڵاتە  1870)هۆڵندا، سوید، ڕوسیا، ئیسپانیا، پۆڵندا، نەمسا، ئیتاڵیا(، وە دوای 

 یەكگرتووەكانی ئەمریكا.

 دەرەنجامەكانی شۆڕشی پیشەسازی :

مێری پێشكەوتوو، زیادبوونی سەرمایە لە ئەنجامی گەشەكردنی پیشەسازی، وە بەكارهێنانی ئا -1

ئەمە بووە هۆیەكی گرنگ بۆ زیادبوونی بەرهەمی پیشەسازی، هەروەها بووە هۆیەك بۆ 

ز زۆربەی دەوڵەتەكانی ئەوروپا وە بەتایبەتی بەریتانیا بوو 19زیادبوونی سەرمایە، وە لە سەدەی 

پی بە خاوەن سەرمایەكی باش، بەڵام ئەنجامی زیادبوونی ئەم سەرمایە دەرئەنجامێكی خرا

بەجێهێشت سەر دەوڵەتەكانی جیهانی سێ یەم چونكە بووە هۆیەكی گرنگ بۆ دەستپێكردنی 

 ململانێ لەنێوان ئەم دەوڵەتانە لە بواری بزوتنەوەی ئیستعماری.

زیادبوونی ژمارەی دانیشتوان : شۆڕشی پیشەسازی هۆیەكی گرنگ بوو بۆ زیاد بوونی  -2

گشتی وە بەریتانیا بەشێوەیەكی تیبەتی وە ئەمەش لە ژمارەی دانیشتوان لە ئەوروپا بەشێوەیەكی 

ئەنجامی بایەخ دان بە لایەنی ئابووری ژیانی مرۆڤ، وە بووە هۆیەك بۆ زیاد بوونی ڕێژەی لە 

دایك بوون وە كەمی ژمارەی مردن. وە ئەم زیادبوونە لە دانیشتوان لە بەریتانیا زۆر بەرچاو بوو 

ز لە ئەنجامی پێش 1900( ملیۆن كەس بوو، لە 9ریتانیا )ز ژمارەی دانیشتوانی بە1800لە ساڵی 

ملیۆن كەس. وە ئەم زیادبوونە لایەنی باشی  36كەوتنی پیشەسازی ڕێژەی دانیشتوان گەیشتە 

 هەبوو چونكە ئەم ڕێژە زۆرە بەكاردەهات وەك دەستی ئیشكەر لە كارگەكان.

ێنانی شێوازی نوێ لە پێش كەوتن لە بواری هاتووچۆ و گواستنەوە : بەهۆی بەكاره -3

گواستنەوە بەتایبەتی لە ڕێگای وشكانی و دەریایی بووە هۆیەكی گرنگ بۆ پێشكەوتن لە ڕێگاكانی 

گواستنەوە، بۆ نموونە لە بەریتانیا بەكارهێنانی وزەی هەڵم لە گواستنەوە ڕۆڵی هەبوو لە پێش 

 كەواتنی گواستنەوە لەم وڵاتە، وە هەرزان بوونی نرخی گواستنەوە.

زیاد بوونی ژمارەی كرێكاران : یەك لە ئەنجامە گرنگەكانی شۆڕشی پیشەسازی زیادبوونی  -4

ژمارەی كرێكاران، وە نیشتەجێ بونیان لە شارە پیشەسازیەكان بوو بەڵام وادیارە لە سەرەتادا 

بارودۆخی كرێكاران بەرەو باشی چوو، وە ئەمەش  1870ژیانیان باش نەبوو، بەڵام دواتر دوای 

نجامی بەدەست هێنانی كۆمەڵێك چاكسازی كۆمەڵایەتی لەلایەن حكومەتی و}تە لە ئە

ز بایەخێكی زۆر درا بە كرێكاران بە پێگەی 19پیشەسازیەكان، وە لەگەڵ كۆتایی سەدەی 

 دامەزراندنی سەندیكای تایبەت بە كرێكاران.

د لە هەموو فراوانبوونی بازرگانی : لە ئەنجامی شۆڕشی پیشەسازی بازرگانی گەشەی كر -5

بەشەكانی جیهان، وە بەتایبەتی لە ئەوروپا، وە ئەمەش بۆ فرۆشتنی كەل و پەلەكانی بەرهەمی 

 پیشەسازی، وەهەروەها لە ئەنجام دا كۆمەڵێك بازاڕی نێو دەوڵەتی دروست بوو لە ئەوروپا.

پێش كەوت لە بواری چەك : لە ئەنجامی پێش كەوتنی پیشەسازی جۆری چەكەكان بەرەو  -6

 ش چوون و چەندەها جۆری چەك دروست كرا.پێ

ى
 ترى ئەوروپا:  1830شۆرشەکات

ى
 لە فەرەنسا و دەوڵەتەکات

ز. ئازاد خوازەکان لە فەرەنسا دەستیان کرد بە شۆڕشێکى گرنگ 1830لە مانگى تەموزى 
بورجوازى بۆ ئەنجامەکەى لابردنى پاشا شارلى دەیەم لە دەسەڵات وە هەڵبژاردنى لویس فلیپ 

دەسەڵات لەم کەسایەتیە ئەندام بوو لە خێزانى )ئۆرلیان( کە بەشێک بوو لە خێزانى بۆربۆن لە 
فەرەنسا وە خزمایەتى هەبوو لە نێوان هەردوو لا، وە لویس فلیپ لە دەرەوەى فەرەنسا بوو دواى 

 .ز، بو بە پاشاى فەرەنسا1830ڕووخانى ڕژێمى ناپلیۆن گەڕاوە بۆ وڵات لە ساڵى 

ز؟ چونکە فەرەنسیەکان دڵنیا بوون کە 1830هۆى هەڵبژاردنى ڕژێمى پاشایەتى دواى شۆڕشى 
وڵاتانى ئەوروپا ڕازى نابن بە دامەزراندنى ڕژێمى کۆمارى لە وڵاتیان، وە وادیارە چینى ناوەند وە 
کۆماریەکان سەرکرداریەتى ئەم شۆڕشەیان کرد لە ئەنجامى دامەزراندنى ڕژێمى پاشایەتى 

 توورى بوو.دەس

سەبارەت بە سیاسەتى پاشاى نوێ دواى وەرگرتنى دەسەڵات کۆمەڵێک بڕیارى گرنگ دەرچوو لە 
 لایەن ئەم پاشایە بۆ ڕاکێشانى میللەتى فەرەنسى بۆلاى خۆى، گرینگترینیان:

 گەڕاندنەوەى ئاڵاى شۆڕشى فەرەنسى لە جیاتى ئاڵاى خێزانى بۆربۆن. -1

 دانى ئازادى  ڕۆژنامەگەرى -2

ئەم پاشایە هەوڵى دا بە دامەزراندنى ڕژێمى پاشایەتى دەستوورى لە فەرەنسا وەک شێوازى  -3
 فەرمانڕەوایى بەریتانیا.

وە سەرەتاى دەسەڵاتى ئەم پاشایەسەرکەوتوبوو  لە ڕاکێشانى میللەتى فەرەنسا بۆلاى خۆى 
ویس فلیپ لە ئەنجامى بەڵام ئەم سیاسەتە بەردەوام نەبوو. دواتر ئەم سیاسەتە نەگۆڕا لەلایەن ل

دژایەتى زۆر بوو لە فەرەنسا دژى ئەم پاشایە ئەم دژایەتی کردنە لە لایەن کۆمەڵە کەسانێک بوون 
 کە جیاواز بوون لە ئامانجەکان و بیرو باوەڕیان:

گرینگترینیان لە لایەن لایەنگرانى ڕژێمى پاشایەتى ڕەهاى )بۆربۆن(. وە کۆماریەکان. وە بۆنە 
دژایەتەیە بەردەوام بوو دژى پاشا لوی فلیپ. بۆیە لە کۆتاییەکانى فەرمانڕەوایى  پارتیەکان. ئەم

( گیزوئەم پاشایە بارودۆخى فەرەنسا تێک چوو، سەرۆکوەزیرانى فەرەنسا لەم سەردەمە ناوى )
بوو کە ڕۆلێکى گرنگى هەبوو لە تێک چوونى بارودۆخى فەرەنسا، چونکە ئەم کەسایەتیە بە 

ڵى دەدا بۆ پاراستنى پاشایەتى وە لێدانى ئەزاد خوازەکان لە ئەنجامدا دوو هەموو شێوەیەک هەو
 کۆمەڵەى گرنگ دەرکەوت لە فەرەنسا لەو قۆناغەدا:

)پۆنەپارتیەکان( )ئیشتراکیەکان( ڕۆڵى ئەم دوو کۆمەڵەیە زۆر بوو لە هاندانى میللەتى فەرەنسى بۆ 
هاندانى فەرەنسیەکان بۆ شۆرشکردن شۆڕشکردن، وە چەند شاعیرو ئەدیبێک ڕۆڵیان هەبوو لە 

( ئەم دوو کەسایەتیە هەوڵێکى زۆریان دا بۆ دەست پێکردنى لامارتین( و )ڤکتۆر هیگۆلەمانە )
شۆرش لە فەرەنسا، کێشەکانى ئەم وڵاتە زیادى کردبە تایبەتى کێشەى ئابوورى ڕوویدا لە 

امدا شۆرشێکى گرنگ دەستى فەرەنسا، بۆیە خەڵکى فەڕەنسا داواى چاکسازییان دەکرد، لە ئەنج
پێکرد لەم وڵاتە، وە یادى ناپلیۆن هەر مابوو لەلایەن فەڕەنسیەکان بۆیە بریاردرا بە هەڵبژاردنى 

 ( کە برازاى ناپلیۆن بوو وەک سەرۆک هەڵبژێردرا لەلایەن خەڵکى فەڕەنساوە.ناپلیۆنى سێیەم)

وروپا شۆرش ڕوویدا، لە فەرەنسا لە چەند وڵاتێکى ترى ئە 1830لەپاڵ شۆڕشى ساڵى  
لەوانە هەریەک لە وڵاتانى )بەلجیکا و پۆڵەندا و ئیتاڵیا( بوو، ئەمەش لە ئەنجامى کاریگەرى شۆڕش 

 لە فەرەنسا وە بوو.

 

 شۆرشژ بەلجیکەکان دژ بە هۆلەندییەکان

پێشتر یەکێک لە بریارەکانى کۆنگرەى ڤییەنا ئەوەبوو کە دەوڵەتێکى دامەزراند کە پێکهاتبوو لە 
هۆڵەندیەکان و بەلجیکەکان، ئامانجى کۆنگرە ئەوەبوو کە دەوڵەتێکى بەهێز دابمەزرێنێ دژى 
فەڕەنسا، بەڵام ئەم دوو نەتەوە جیاواز بوون لە زمان و ڕەگەز و مەزهەب. هۆڵەندییەکان لەسەر 
مەزهەبى پرۆستانت بوون لە کاتێکدا زۆربەى بەلجیکەکان لەسەر مەزهەبى کاسۆلیک بوون، زمانى 

ەلجیکى فەڕەنسى بوو، هى هۆڵەندیەکان زمانى هۆڵەندى بوو، بۆیى ئەم بریارە هەر لە بنەڕەتەوە ب
هۆڵەندا  1825هەڵە بوو، لەبەر ئەوە پاش چەند سالێک کێشە پەیدا بوو. لە هەمانکاتدا لە ساڵى 

ە سیاسەتێکى ڕەگەزپەرستى لە دژى بەلجیکەکان پەیڕەو دەرکرد، بە نموونە ئەو بەلجیکیانەى ل
دەرەوە دەیانخوێند کاتێ دەگەڕانەوە مافى دامەزراندنیان نەبوو، هەموو حوکم لەدەستى هۆڵەندا 
بوو، وەکو ئەوەى هەموو کارە گرنگەکانى حکومەت لەدەست هۆڵەندا دابوون هەرچى دەزگا لە 

 بوارەکانى سەربازى و دیبلۆماسى و لە بوارى زانکۆ هەبوو هۆڵەندییەکان بەڕێوەیان دەبرد.

بەلجیکەکان رێکەوتن لەسەر پرۆگرامێکى هاوبەش،  1828موو ئەمانە واى کردە لە ساڵى هە 
دەسپێکى لە هەردوو شارى )بروکسل و لییج( بوو، پاش ئەوە فکرەى پڕۆگرام لە هەموو بەلجیکا 
بڵاوبۆوە، بۆیە داواى وڵاتێکى سەربەخۆییان کرد، لەسەرەتا ناڕەزایەتییەکان لە شێوەى 

بەلجیکەکان  1830ى ئەیلول 25دواتر سەرى کێشا بۆ شەڕى چەکدارى، لە  خۆپیشاندان بوو،
ى تشرینى یەکەمى هەمان ساڵدا ڕایانگەیاند کە 24حکومەتێکى نیشتمانى کاتییان دامەزراند، لە 

دەوڵەتێکى سەربەخۆن، دەرچوون لەناو هۆڵەندیەکان. لەپاش ئەوە کۆنگرەیەک لە ئەوروپا بەسترا 
بە شێوەیەکى فەرمى دانیان نا بە سەربەخۆیی بەلجیکا وەکو وڵاتێکى  ئەوان 1830لە تشرینى 

 سەربەخۆ.

 ڕوســـــــەکــــــانە ـــــــــــــدژ ب پــــــــــــــۆلەنــــــــــــــــــدا ۆرشژ ـــــــــــــــــــش

هاتە سەر پۆڵەندا لەژێر دەسەڵاتى قیصرى ڕوسیا دا  بوو لە کاتێکدا کە )ئەسکەندەرى یەکەم( کە 
( دەستورێکى دانا بەپێى ئەم دەستورە کیانێکى نەتەوەیى 1825 – 1801دەسەڵات لەنێوان ساڵانى )

بۆ پۆڵەندیەکان دانا لەژێر دەسەڵاتى قیصرى ڕوسیا. دەسەڵاتى ڕوسیا ڕەها بوو  ڕۆشنبیرەکانى 
ەستیان کرد بە پۆڵەندا ڕازى نەبوون لەژێر دەسەڵاتى ڕەها، بۆیە ڕۆشەنبیران و چینى ناوەڕاست د

 دامەزراندنى کۆمەڵەى نهێنى بە ئامانجى خەبات کردن بۆ دامەزراندنى حوکومەتێکى پۆڵەندى.

( هاتە سەر دەسەڵاتى ڕوسیا ئەو کە  1855 – 1825لە سەردەمى ) نیکۆڵاى یەکەم ( لە ساڵى ) 
وەى کەسێکى زۆر کۆنە پەرست بوو دەسەڵاتى ڕەهاى زیاتر بوو لەوەى پێشە خۆى، لەپاش ئە

لەژێر هزرى ئەو شۆڕشە کاریگەرى هەبووە لەسەر ڕەوشى پۆڵەندیەکان  1830شۆڕشى فەرەنسا 
پۆڵەندیەکان نوێنەرى ڕوسیایان دەرکرد لە پۆڵەندا وە  1830ى تشرینى دووەمى 21لەبەر ئەوە 

حوکومەتێکى کاتى نەتەوەیى نیشتیمانى بۆخۆیان دامەزراند. لە ئەنجامى ئەوە روسیەکان 
ان نەکرد بەو حوکومەتە، ئامادە نەبوو ئامادەى گفتوگۆ بێت، بۆیە پۆڵەندیەکان بڕیاریان دا ئیعتیرافی

کە بنەماڵەى )ڕوما نۆف(یان ڕووخاند لە پۆڵەندا بۆ ئەم مەبەستە هەوڵیان دا پشتگیرى لە وڵاتانى 
ئەوروپى وەرگرن ئەو کات فەرەسا پشتگیرى لە شۆڕشى پۆڵەندا کرد پشتگیرى ڕۆژنامەگەرى 

پیشاندان و تەنها لایەنى مەعنەوى یارمەتى پۆڵەندایان دا نەک یارمەتى سەربازى بۆیە خۆ
 شۆڕشەکە سەر نەکەوت. 

بەڕیتانیا پێى خۆش بوو ڕوسیا وەکو خۆى  : هەڵوێستى بەریتانیا بەرامبەر بە شۆڕشى پۆڵەندیەکان
 بمێنێت دژى شۆرشەکە بوو ئەمەش بۆ ئەوە بوو هاوسەنگى هێز تێک نەچێت.

هەردووکیان پێیان خۆش بوو شۆڕشى پۆڵەندا سەرنەکەوێت لەبەر  : هەڵوێستى ئەڵمانیا و نەمسا
ئەگەر میللەتێکى وەکو پۆڵەندا ببێتە  ،ئەوەى ئەوان دژى دامەزراندنى دەوڵەتى نەتەوەیى بوون

کەن. وە لە کۆنگرەى ڤیەننا بڕیار درابوو دەوڵەتى دەدەوڵەت ئەوە میللەتانى تر ئەم داوایە 
 تەوەیى دروست نەبێت.نە

ز ئەو 1831لە ئەنجامدا سوپاى ڕوسیا هێرشیان کردە ناو خاکى پۆڵەندا لە مانگى شوبات لە ساڵى 
ەشێوەى کاتى ڕووخا. ئەوە بوو پۆڵەندا لەسەر نەخشەى دونیا بحوکومەتەى کەوا دامەزرابوو 

پۆڵەندیەکان هەر  نەما دابەش بووە سەر سێ وڵات ئەوانیش: ئەڵمانیا، نەمسا و ڕوسیا. بەڵام
 .بەردەوام بوون لەسەر داواکردنى مافى خۆیان

 بە نەمسا بەرانبەر شۆرشژ ئیتالیا 

چەند کۆمەڵەى  1830ێش شۆرشى فەڕەنسى ئیتالیا وڵاتێکى دابەشکراو بوو، پ 19لە سەدەى 
کۆمەڵە نهێنى لە ئیتاڵیا دامەزرا، هەروەها لە ئەوروپا دەستیان کرد بە خەباتى سیاسى، گرنگترین 

دامەزرا بوو، ڕۆڵى ئەم کۆمەڵەیە ئەوەبوو خەڵکى خۆیان  1820( بوو کە لەساڵى کـــــاربۆناى)
هۆشیار بکەن، بۆیە چەندین شۆڕش پەیدابوو، گرنگترینیان ئەو شۆڕشە بوو کە لەشارى ناپۆلى 
بەرپا بوو، بەڵام هەر زوو شۆڕشەکە لەلایەن نەمساوە سەرکوت کرا، سەرکوت کردنى ئەم 

( بڕیارى لێدرا بوو، بەهۆیەوە نەمسا فردیناندى لایــــبــــاخلە کۆنگرەى ) 1821ڕشە لە ساڵى شۆ
 گەڕاندەوە سەر دەسەڵاتى خۆى.

ئامانجى ئەو شۆڕشانە کە هەردوو شۆڕشى ناپۆلى و بیرمونت بوو، سەربەخۆیی ئیتاڵیا بوو. 
دامەزرا زیاتر ڕۆڵیان  هەموو ئیتاڵیا کەوتە دەست نەمسا، ئەو کات کۆمیتەیەکى ئیتاڵیاى

بلاوکردنەوەى پشتگیرى کردن بوو لە شۆڕشى ئیتاڵى، لە ناوەى فەڕەنسا ئەم کۆمیتەیە 
پشتگیریان لە مللەتى خۆیان دەکرد. ئەنجامى ئەو شۆڕشانە لەبەر ئەوەى بارودۆخەکە 
 نەگەیشتبووە ئەو رادەیەى کە وڵاتى خۆیان رزگار بکەن، ئەوەبوو نەمسا بە شێوەیەکى ڕەها

 دەستى خستبووە سەر ئیتاڵیا.

 

 انــــــــــــــــــــی یـــــــــــۆنـــــەخــۆیــــــــــســـــــەربـــ

( لە جەزیرەى )کورفە( هەستا بە کــــــوریسلە یۆنان مامۆستایەک بە ناوى )لەو سەردەمە 
وەرگێرانى ئەدەى یۆنانى کۆن بۆ زمانێکى تازە، کە هەموو خەڵک لێى تێبگات، ئەمە بۆتە 

 دەسپێکەک بۆ پەیدابوونى زمانێکى نوێ هەروەها دەست پێکى نەتەوەیەکى نۆێ. 

فەڕەنسا کاریگەرى زۆرى هەبوو لەسەر بەرزکردنەوەى ئاستى  1830پەیدابوونى شۆرشى 
ەتوایەتى لە یۆنان وەک هەموو وڵاتانى ئەوروپا، لەو بارودۆخە چینى ئۆڕستۆکرات کە خۆى لە ن

هەردوو چینى ڕۆشنبیران و دەوڵەمەندان دەبینەوە کاریگەرى بەرچاویان هەبوو لە هەموو 
ئەوروپا بۆ بڵاوکردنەوەى هەستى نەتەوایەتى. ئەمانە وادەکات مللەتى یۆنانى بکەونە ئاستێکى 

ەرگریکردن دژ بە دەوڵەتى عوسمانى. هەڵوێستى بەریتانیا پاراستنى هاوسەنگى هێز بوو. بەرزى ب
هەوڵوێستى هەریەک لە بروسیا و نەمسا ئەوە بوو کە دژى شۆرشى یۆنانى بن، ئەمەش بۆ ئەوە 
دەگەڕایەوە کە هەردووکیان لەگەڵ پەیدابوونى هزرى نەتەوەیی بوون، چونکە نەمسا چەندین 

ى تێدابوو هزرى نەتەوایەتى کاریگەرى، کە دەبووە هۆى تێکچوونى ئیمپڕاتۆریەتى نەتەوەی جیاجیا
 نەمسا.

فەڕەنسا پشتگیرى شۆرشى یونانى کردووە، تەنها لە بوارى ڕاگەیاندن و رۆژنامەگەرى پشتگیرى 
کردووە، بەلام هەرچى لە ڕووى ماددیەوە یارمەتى ئەم شۆرشەى نەداوە. دواى ئەوەى شەڕ 

ەریەک لە بەریتانیا و ڕوسیا و نەمسا هاتنە ناو شەڕەکەوە، پاش ئەوەى )محمد دروست دەبێت ه
عەلى پاشا( هاتە ناو شەڕەکە، ئەمانە دژى هێرشى دەوڵەتى عوسمانى و محمد عەلە پاشا بۆ سەر 

، سەرەتا دەوڵەتە زلهێزەکان داوایان لە دەوڵەتى عوسمانى کرد، کە حوکمى 1822یۆنان لە ساڵى 
ۆنان، بەڵام ئەم داوایە ڕەتکرایەوە، پاش ئەوەى شەڕ لە دەریاى ئەدرنا دروست زاتى بدات بە ی

(ى لێکەوتەوە، بەپێى ئەم ڕێککەتننامەى ئەدرنا) 1830دەبێت، ئەنجامى شەڕەکە لە ساڵى 
 ڕێککەوتنامە ناچار بوو دان بە دەسەڵاتى یۆنان دابنێت.  

 

 )ئیسپانیا و پورتوگال و نەمسا( دژى فــــــــــــــــەڕەنــــــــــــــــــسشــــــــــــــــــــــــــــــۆرش و پەرچـــــــــ
ى
 ـــــــــــاــــــەکـــــــــــــردارەکــــــــــــــــــــات

ئیسپانییەکان داگیرکارى فەرەنسایان لەسەر خاکى خۆیان قبوڵ نەکرد، ئەوەبوو بزوتنەوەیەکى 
بەرگریکارى دژى فەڕەنسیەکان دەستى پێکرد. حکومەتى ئینگلیزى هاوکارى و کۆمەکى سەربازى 

ان بۆ ئیسپانیا و پورتوگال ڕەوانە کرد، لە ئەنجامى گەیشتنى ئەو هاوکارییانە، ئیسپانییەکان توانیی
 باڵا دەستى جۆزیفى براى ناپلیۆن و حکومەتى فەڕەنسا لەسەر وڵاتەکەیان دووربخەنەوە.

ناپلیۆن بۆ سەرکوتکردنى جوڵانەوەى سەربازى ئیسپانییەکان بڕیاردرا لە ڕیگاى هێزەوە ئەو  
بابەتە چارەسەر بکات، بەڵام پێش ئەوەى بچێتە ئیسپانیا، داواى لە قەیسەرى ڕۆسیا 

ەم( کرد لە شارى )ئارفورت(ى ئەڵمانیا لەگەڵیدا ڕێکبکەوێ، تاوەکو لەکاتى کە)ئەلکسەندەرى ی
ئەنجامدانى ئۆپراسیۆنە سەربازییەکەى بۆ سەر ئیسپانیا و پورتوگال، ڕوسیا دەرفەت وەرنەگرێ 
لەسەرقاڵبوونى هێزەکانى فەڕەنسا بە وەشاندنى گورزێکى سەربازى، ئەوەبوو ئەو ڕێککەوتنە 

لەو ڕیککەوتنە تەنازولێکى زۆرى بۆ قەیسەرى ڕوسیا کرد، دواى  ئەنجامدرا. ناپلیۆن
توانى  1808مسۆگەرکردنى بەرەى ڕوسیا ناپلیۆن لە ڕێگاى جولاندنى هێزێکى سەربازى لە ساڵى 

بۆ جارى دووەم )جۆزێف(ى براى بگەڕێنێتەوە سەر تەختى پاشایەتى لە ئیسپانیا. پاشان بریارىدا 
لە تێڕوانینى ئیسپانیەکانى  ەنجام بدات، بەڵام ئەم ڕێککارانە هیچهەندێک چاسازى لە ئیسپانیا ئ
 بەرامبەر فەڕەنسیەکان نەگۆرى.

 

 

 

 

 

 

 

 

 ەڕەنـــــــــــــــــســــــاــــــــــــــــــــــــــــــــى ف1848شــــــــــــــــــۆڕشــــــــــــــــى 

لە فەڕەنسا شۆرش دەستى پێکرد، دژى دەسەڵاتى پاشا لویس فلیپى بورجوازى.  1848لە ساڵى 
هەرچەندە ئەم پاشایە هەوڵێکى زۆرىدا بۆ چاککردنى بارودۆخى فەرەنسا، بەڵام هەوڵەکانى بێ 

( لە کــــــــیـــزۆسوودبوون. پێش بەجێ هێشتنى دەسەڵات بڕیارى دا بەلابردنى سەرۆک وەزیران )
(، ئەم سەرۆک وەزیرانە هەوڵى مــــولــیــەێنى ئەو کەسایەتییەکى تر دادەمەزرێنێ بە ناوى )شو

زۆرىدا بۆ چاککردنى بارودۆخى فەڕەنسا، بەڵام بە هەمان شێوە سەرکەوتوو نەبوو. ئیتر 
ناڕەزایی دەستى پێکرد دواتر بەرەو شۆڕشێکى سەتاسەرى چوو، لەژێر فشارى شۆڕشگێران 

ر بوو دەسەڵات بەجێ بهێڵێت، حکومەتێکە کاتى دامەزرا بۆ بەڕێوەبردنى لویس فلیپ ناچا
 کاروبارى وڵات.

نوێنەرى هەموو لایەنەکانى ناڕازى بەشداریان لەم حکومەتە کرد، یەک لە کەسایەتییەکان بو ناوى 
( بوو بە وەزیرى دەرەوەى فەرەنسا. گرنگترین کارەکانى ئەم حکومەت کاتییە بریتى لامـــارتـــــن)

هەوڵدان بۆ چارەسەرى کێشەى ئابوورى و دارایى  -2دانانى دەستورێکى کاتى.  -1بوون: 
ئەم حکومەتە هەوڵیدا بۆ گۆڕینى سیستەمى پاشایەتى لە فەڕەنسا بۆ سیستەمى  -3فەڕەنسا. 

 ڕژێمى کۆمارى. 

نانى ئەم دەستورە بۆ هەڵبژاردنى ئەندامانى پەرلەمان هەڵبژاردن دەستى پێکرد، ئەنجامى دواى دا
( ئەندام لە لایەنگرانى 200( ئەندام لە لایەنگرانى کۆمارى، وە )500ئەم هەڵبژاردنە گەیشتنى )

ڕژێمى پاشایەتى دەرچوون، بەهۆى زۆرى ڕێژەى ئەندامە کۆمارییەکان لە پەرلەمان، بریاردرا بە 
بردنى ڕژێمى کۆمارى دووەم، بەپێى ئەم ڕژێمە پێویست بوو سەرۆکى دەوڵەت دەست نیشان لا

هەڵبژاردن بۆ هەڵبژاردنى سەرۆکى وڵات دەستى  1848بکرێت، بۆیە لە مانگى کانوونى یەکەمى 
ساڵ، سێ کەسایەتى خۆیان کاندید کرد: یەکەمیان  4پێکرد، کە بەشێوەى دەورى دەبێت بۆ ماوەى 

( بوو دووەمیان ژەنەڕاڵ )کافنیال(ى سەرۆکى هێزەکانى فەرەنسا بوو، هەرچى سێیەمیان )لامارتین
( ملیۆن 7بوو )لویس پۆناپارات(ى برازاى ناپلیۆنى یەکەم بوو. ئەنجامى ئەم هەڵبژاردنە لە نێوان )

ساڵ  4( ملیۆن دەنگیان دا بە لویس پۆناپارت دا. بەم شێوەیە لویس پۆناپارت بۆ ماوەى 5کەس )
 وو بە سەرۆکى فەڕەنسا.ب

 

   1852 – 1848لویس پۆناپارت 

لەدایک  1808هەروەکو ئاماژەمان پێکرد ئەم کەسایەتییە برازاى ناپلیۆنى یەکەم بوو، لە ساڵى 
بووە. تەمەنى منداڵى فەڕەنساى جێهێشتبوو، تا ئەو کاتەى گەڕایەوە فەرەنسا، پێشتر زۆربەى 

ژیانى لە ئەمریکا و وڵاتانى ئەوروپا بەسەر بردبوو. بەپێى دەستورى فەرەنسا ناپلیۆن تا ساڵى 
دەسەڵاتى  1851دەبوایە لە پۆستەکەیدا بمێنێتەوە، بەڵام ناپلیۆن بمە ڕازى نەبوو، لە ساڵى  1852

گۆێبداتە تەواوى وڵاتى گرتە دەست و دیکتاتۆرانە کۆمەلێک چاکسازیکرد لە دەوڵەتدا بەبێ ئەوەى 
پاش ئەوە ئەنجوونەکەى سەرکوتکرد و  1852)ئەنجوومەنى نەتەوەیى فەڕەنسى(، پاشان لە ساڵى 

دەستورێکى نوێى دانا و کە خۆى بە ئیمپڕاتۆرى فەڕەنسا ناساند و کۆمارى دووەمى فەڕەنساى 
 گۆڕى بۆ ئیمپڕاتۆریەتى دووەمى فەڕەنسا، ناوى لە خۆشى نا )ناپلیۆنى سێیەم(. 

  
ى
 سێیەمکارەکات

ى
  ناپلیۆت

 یاڕرویب رەسەل یشیکار یاتریو ز نساداەڕەف یئابور ەیوەبوژاندن ەب یرۆز یکیەگرنگ نیۆناپل
 ەل سکەى شەمەندەفەرى نیندەچ ،ەوەکردەبلاو ئ ۆیخ ەیندەوپاگڕپ وامەردەو ب کردەد یکەڵخ
 ەیوەرەد ەل ،ەوەکرد دانەئاو یسیپار یشار یتەبیتاەو ب ەکارگ ەڵگەدروستکرد ل نساەڕەف
ناو  یکانیەکیلۆکات یەحیسەم یواوەت یرەزێپار کوەو یشۆکرد و خ یردانەوێستەد نساشەڕەف
 یدژ ستەب ایتانەڕیب ەڵگەل یمانەیهاوپ 1853 )قـــەڕم( ەڕیش ەناساند، ل یعوسمان یتیەرۆاتڕمپیئ
 ایوسڕ یدژ انەیکەنگەج است،ەڕناو ییایرەد ەکردبوو ل یردانەوێستەد ەک ایوسڕ یتیەرۆاتڕمپیئ

 یمەردەسەل استدا،ەڕناو ییایرەد رەسەب کردڵزا ینساەڕەف یتەڵاسەد اتریز شەمەئ ەوەبرد
 ەل یردارەوێستەو د یهانیج یکێزێزله ەبوو ب ەدووبار نساەڕەف مداێیەس ینیۆناپل یانڕحوکم

شایانى باسە پێشتر بەریتانیا دانى نابوو بە کۆمارى دووەمى فەڕەنسا،  .کردەئ هاندایج یواوەت
هۆکارەکەشى بۆ ئەوە دەگەڕایەوە بەریتانیا نەیدەویست هیچ دەوڵەتێک دەست درێژى بکات بۆ 
کاروبارى ناوخۆى فەڕەنسا. هەرچى نەمساش بوو هەمان هەلوێستى بەریتانیاى هەبوو، بەڵام 

 د پابەند بێت بە بریارەکانى کۆنگرەى ڤییەنا. داواى لە حکومەتى فەڕەنسا کر

 سێیەم
ى
 کۆتاتى فەرمانڕەواتى ناپلیۆت

 ایمانەڵئ یکگرتنیەو  زبونێهەب یوەوبونەڕوبڕ ۆبوو ب ەوەکێمانەیهاوپ یدواەب وامەردەب نیۆناپل
 یمەدوو یتیەرۆاتڕمپیئ وانێن ەل نگەج 1870 ڵیبدات، سا یتەارمی ەک بووەوا ن یکێتڵاو مەڵاب
 ناوێه یشکست دانیس ەڕیش ەل نساەڕەف یسوپا رسایگەڵه ایمانەڵئ یباکور یتێکیەو  نساەڕەف

 یمارۆک نساەڕەف یرکردنیستگەد ەل ژڕۆپاش دوو  ،ەاویمانەڵئ نیەلاەل رکرایسگەد مێیەس ینیۆناپل
 یمارۆک یمەستیس ەو دووبار ناێه ەیکەمێژڕ ەب انییتاۆو ک اندەیاگڕ انیانساەڕف یمێیەس
 .مرد شێوەل رەه 1873 ڵیو سا ایتانەڕیب ۆئازادکرا و چوو ب نیۆناپل 1871 ڵیسا ،ەویەزراەدام

شۆرش چەند وڵاتێکى ترى ئەوروپى گرتەوە و دەستى پێکرد لەوانە: )نەمسا ،  1848هەر لەساڵى 
ئیتاڵیا و ئەڵمانیا(. لە نەمسا هەرچەند ڕاوێژکارى ئەم وڵاتە )مەترنیخ( هەوڵێکى زۆرى دا بۆ 
دوورخستنەوەى وڵاتەکەى لە شۆڕشکردن وە هەوڵى زۆرى دا بۆ پاراستنى ڕژێمى پاشایەتى 

ەڵام شۆرش گەیشتە ئەو وڵاتە دواى ئەوەى تەواو بوونى لە فەڕەنسا. سەرەتا بە ڕەها، ب
خۆپیشاندانى چینى ناوەند و قوتابیان و کرێکاران و رۆژنامەنوسان لە فییەناى پایتەخت دەستى 
پێکرد. داواى ئازادیان دەکرد، بەهۆى ئەوەى مەترنیخ بە توندى رووبەڕوى شۆڕشگێڕان بۆوە، 

بڵاوبۆوە بە هەموو بەشەکانى نەمسا. وە داواى گۆڕانکاریان کرد لە دەزگاکانى  بۆیە خوپیشاندان
حکومەت بە تایبەتى لابردنى مەترنیخ لە دەسەڵات، بەهۆى بڵابوونەوەى شۆرش بە هەموو نەمسا، 
بۆیە خێزانى دەسەڵاتدارى )هابسبرگ( ئەم وڵاتە داوایان لە مەترنیخ کرد دەسەڵات بەجێبهێڵێت. 

 رى دەسەڵاتى بەجێهێشت و بەرەو بەریتانیا چوو. بۆیە بەناچا

لە کۆتایی دا شۆرش سەرکەوتنى بەدەست هێنا، ئەوەبوو ڕژێمى پاشایەتى دەستورى لە ولات 
دامەزرا. وە ئازادى سەربەستى بۆ هاوڵاتیانى نەمسا فەراهەم کرا. کار کرا بۆ لابردنى زوڵم و 

دەسەڵاتى خانەدانەکان کەمکرایەوە.  زۆردارى چەند ساڵەى سەر جوتیاران. لەلایەکى تر
لەگەڵ کۆمەڵێک وەزیرى ئازادیخواز دامەزرا.  (شــــواتز نبرغ)حکومەتێکى نوێ بە سەرۆکایەتى 

 هەروەها دەستورێکى نوێ و پەرلەمانێکى تازە هەڵبژێردراو بەرهەمى ئەم شۆرشە بوو لە نەمسا.

 یەكێتی ئیتاڵیا :

 لە مێژووی ئەوروپا لە كۆنەوە تا مێژووی نوێ چونكە : ئیتاڵیا ڕۆڵێكی گەورەی هەبوو 

 ئیتاڵیا سەنتەری دەزگای كڵێسای مەسیحی كاپۆلیكی بوو، هەروەها شوێنی دانیشتنی پاپا بوو. -1

 ئیتاڵیا ڕۆڵێكی گەورەی هەبوو لەسەردەمی ڕێنساس. -2

 ئیتاڵیا ڕۆڵێكی گەورەی هەبوو لە بازرگانی لە ئەوروپا. -3

بەڵام ئیتاڵیا ئەم گرینگیەی خۆی لەدەست دا بەتایبەتی دوای دۆزینەوەی جوگرافی ڕۆڵی  

دا باری ڕامیاری لە ئەنجامبازرگانی ئیتاڵیا كەم بۆوە، بۆیە توشی بارودۆخێكی ئابوری خراپ بوو، 

و كۆمەڵایەتی ئەم دەوڵەتە تێك چوو وە ئیتاڵیا لە كۆمەڵێك شاری گرنگ پێك دەهات بەڵام 

ز كاتێك كە ناپلیۆن لەگەڵ سەربازەكانی 18ێكی یەكگرتوو نەبوو، لەگەڵ كۆتایەكانی سەدەی دەوڵەت

گەیشتە ئیتاڵیا، هەموو بیرو باوەڕەكانی شۆڕشی فەرەنسی لەگەڵ خۆی هێنا بۆ ئیتاڵیا وەك 

ئازادی و سەربەستی و دەست نیشان كردنی چارەنوسی، ئەم بیروباوەڕانە ڕۆڵێكی گەورەی 

نی ئیتاڵیەكان بۆ شۆڕش كردن بەڵام بڕیارەكانی كۆنگرەی ڤیەنا كە نەخشەیەكی هەبوو لە هاندا

تایبەتی دانا بۆ ئەوروپا بە پێی ئەم بڕیارانە بەشەكانی باكوری ئیتاڵیا ماوە لەژێر دەسەڵاتی 

 نەمسا.

سەبارەت بە بەشەكانی ئیتاڵیا لە سەردینیا كە شانشینێكی بچوكی سەربەخۆ بوو، لەو  

سەردینیا ناوی )ڤگتۆر عما نوئیلی دووەم( بوو، بەشی باكوری ئیتاڵیا لە دوو  سەردەمە پاشای

شاری گرنگ پێك دەهات )بوندقیە و لومباردیا( ئەم دوو شارە لەژێر دەسەڵاتی داگیركەری نەمسا 

بوو ناوەندی ئیتاڵیا لەژێر دەسەڵاتی دەزگای پاپەوی بوو، لە كۆمەڵێك شار پێك دەهات وەك 

ۆدنیا، تۆسكانە، میلانۆ(، باشوری ئیتاڵیا بەناوبانگ بوو بە )صقلیتین( یاخود ناپۆلی )پارما، ڕۆما، م

شۆڕشێكی گرنگ ڕووی دا لە ئیتاڵیا  1848و، ناپۆلی لەژێر فەرمانڕەوایی خێزانی پۆربۆن بوو، لە 

بەڵام ئەو شۆڕشە سەركەوتوو نەبوو لە بەدەست هێنانی یەكێتی، بۆیە خەباتی ئیتاڵیەكان 

 بوو بۆ بەدەستهێنانی یەكێتی. بەردەوام

بەڵام سەردینیا ڕۆڵێكی گەورەی هەبوو لەبەدەستهێنانی یەكێتی ئیتاڵیا، وە دوو كەسایەتی  

تۆر عما نوئیلی دووەم(، كەسایەتی كەبوو یەكەمیان پاشای سەردینیا )ڤلە سەردینیا ئەم ڕۆڵەیان ه

ۆستی سەرۆك وەزیرنی وەرگرت پ 1852دووەم )كافور( سەرۆك وەزیرانی سەردینیا كە لە ساڵی 

 لە سەردینیا دەستی كرد بە خەبات كردن بۆ بەدەستهێنانی یەكێتی.

چاكسازیەكانی لە بواری سەربازی بوو، سوپایەكی بەهێزی ئامادەكرد لە  رینتنگگر 

سەردینیا بۆ شەڕكردن دواتر لەگەڵ نەمسا، هەروەها بایەخی دا بە بواری پەروەردەو فێركردن، 

ئەنجامی چاكسازیەكانی كافور ڕۆڵێكی گرنگی هەبوو لە گۆڕینی سەردینیا لە شانشینێكی بچووك 

اڵیا، بەڵام كافور ئاگادار بوو كە لە توانای سەردینیا نیە بەدەست هێنانی بۆ هێزێكی گەورە لە ئیت

یەكێتی بەبێ داواكردنی یارمەتی لە دەوڵەتێك لە دەوڵەتەكانی ئەوروپا، بۆیە بڕیاری دا بە داوای 

 یارمەتی لە یەك لە دەوڵەتەكانی ئەوروپا.

لە ئیتاڵیا، هەروەها سەبارەت بە ڕوسیا ئەم دەوڵەتە شوێنی جوگرافیەكەی دوور بوو  

ڕوسیا هیچ بەرژەوەندیەكی نەبوو لە ئیتاڵیا، بۆیە كافور داوای یارمەتی نەكرد لە ڕوسیا، 

دەربارەی بەریتانیا ئەم دەوڵەتە سیاسەتێكی تایبەتی هەبوو لەم سەردەمەوە، سیاسەتی پاراستنی 

بەردەوام بوونی ئاشتی لە  هێمنی و ئارامی لە ئەوروپا، هەروەها بریتانیا بەردەوام هەوڵی دەدا بە

تۆریا( سیاسەتی گۆشەگیری بەكارهێنا، بۆیە كافور داوای یارمەتی نەكرد لە ك)ڤ ژنئەوروپا، شا

 سەبارەت بە المانیا لەم سەردەمە دەوڵەتێكی یەكگرتوو نەبوو، بۆیە تەنها یەك دەوڵەت تانیا. بری

یەم ئیمپراتۆری فەرەنسا بۆ  ئەویش فەرەنسا بوو بۆیە پەیوەندی كرد بە ناپلیۆنی سێ ماوە

یارمەتی دان بۆ بەدەست هێنانی یەكێتی ئیتاڵی، ناپلیۆنی سێ یەم ڕازی بوو بە یارمەتی دانی 

 سەردینیا.

 

 هۆیەكانی ڕازی بوونی ناپلیۆنی سێ یەم بۆ یارمەتی دانی گەلی ئیتاڵیا :

گۆڕینی بارودۆخی  ناپلیۆنی سێ یەم ئامانجی سەرەكی لە یارمەتی دانی میللەتی ئیتاڵی بۆ -1

 ئەوروپا كە بە پێی كۆنگرەی ڤیەنا ئەم بارودۆخە دانرا.

ناپلیۆنی سێ یەم بۆ ماوەیەك لە ژیانی لە ئیتاڵیا بوو، ئەندام بوو لە یەك لە كۆمەڵە نهێنییەكانی  -2

 ئیتاڵیا بۆیە هەڵوێستی باش بوو بەرامبەر كێشەی ئیتاڵی.

ی دوو هەرێمی گرنگ لە ئیتاڵیا كەوا شاری )نیس، تەماحكاری ناپلیۆنی سێ یەم بۆ وەرگرتن -3

ساڤۆی( بوون، بە پێی ڕێكەوتنامە لەنێوان كافورو ناپلیۆنی سێ یەم كافور بەڵێنی دا بە دانی ئەم 

 دوو هەرێمە بە فەڕەنسا.

ئارەزووی كەسایەتی ناپلیۆنی سێ یەم بۆ گەڕاندنەوەی گەورەیی و هێزی مامی ناپلیۆنی  -4

 یەكەم.

كەوتووو بوو لە ڕازی كردنی فرنسا بۆ یارمەتی دانی، بە زیرەكایەتی خۆی كافور سەر 

ز ڕووی دا لە 1854رنجی ئەوروپیەكان ڕابكێشێ بۆ سەردینیا كاتێك كە شەڕی )قڕم( لە ەتوانی س

نێوان ڕوسیا و عوسمانی كافور بڕیاری دا بە بەشداری كردن لەگەڵ فەرەنسا و بریتانیا و 

تا دەوڵەتەكانی ئەوروپا  دەگەڕێتەوە بۆ ئەوەی بەشداری كردنیعوسمانی لەم شەڕە، هۆی 

ز ڕێكەوتنامەیەكی گرنگ بە ناوی )بلومیر( )بلومیر شارێكە لە 1858ئاگاداربن بۆ كێشەی ئیتاڵیا، لە 

ڕۆژهەڵاتی فەرەنسا( مۆركرا لەنێوان كافورو ناپلیۆنی سێ یەم، بەپێی ئەم ڕێكەوتنامەیە ناپلیۆنی 

بەیارمەتی میللەتی ئیتاڵیا بەهێزی سەربازی بەرامبەر بەدانی دوو هەرێم )نیس، سێ یەم بەڵێنی دا 

 ساڤۆی(.

 

 

 -بڕیاردانی یەكێتی ئیتاڵیا : وشەڕ لە نێوان نەمسا و ئیتاڵیا، 

ئاگادار كردنەوەیەكی  1859دوای بڵاوبوونەوەی هەواڵی ڕێكەوتنامەی بلومیر حكومەتی نەمسا لە 

نیا بە هەڵوەشاندنەوەی ئەم ڕێكەوتنامەیە بەڵام كافور بڕیاری ئاراستە كرد بۆ حكومەتی سەردی

( هەزار سەرباز 115شەڕی دا دژی نەمسا، بەخێرایی ناپلیۆنی سێ یەم لەگەڵ هێزەكانی كە )

دوو شەڕی  1859دەبوون، بەڕێكەوت بەرەو ئیتاڵیا بۆ یارمەتی دانی هێزەكانی سەردینیا، وە لە 

سا و نەمسا شەڕی )حاجنتا، سولڤرینو(، ئەنجامی ئەم دوو گرنگ ڕووی دا لەنێوان سوپای فەرن

شەڕە سەركەوتنی ناپلیۆنی سێ یەم، هێزەكانی فەرەنسا و سردینیا گەیشتنە شاری لۆمباردیا، وە 

 توانیا ئەم شارە ڕزگار بكەن لە دەست هێزەكانی نەمسا.

شەڕ لەگەڵ نەمسا،  ماوە تەنها بوندقیە وە لەناكاو ناپلیۆنی سێ یەم بڕیاری دا بە ڕاگرتنی 

پەیوەندی كرد لەگەڵ ئیمپراتۆری نەمسا، ڕێكەوتنامەیەكی گرنگ لەنێوان نەمسا و فرنسا مۆركرا 

بەناوی ڕێكەوتنامەی )ڤیلافرانكا( بە پێی ئەم ڕێكەوتنامەیە كۆتایی هات بە شەڕ، لۆمباردیا گەڕاوە 

ناپلیۆنی سێ یەم بەرامبەر  بۆ ئیتاڵیا، وە سەرچاوەكان ئاماژە بۆ هۆیەكانی گۆڕینی هەڵوێستی

 یەكێتی ئیتاڵیا :

ژمارەیەك لە سەربازەكانی فەرەنسا ژیانیان لەدەست دا، هەروەها نەخۆشی بڵاوبۆوە لەنێو  -1

سوپای فەرەنسی، ئەمەش بووە هۆیەك بۆ ناڕەزایی فرنسیەكان لە بەشداری كردنی سوپای 

 فەرەنسی لەم شەڕە.

اكوری فرنسا بەتایبەتی لە ناوچەكانی ڕوباری ڕایش بۆیە دەركەوتنی هێزەكلانی بروسیا لە ب -2

 ناپلیۆن زانی كەوا لە توانای نیە لە دوو بەرە شەڕ بكات.

ناپلیۆن ئاگادار بوو كە كافور بەجێی هێشت كە بەتەنها شەڕ بكات لەگەڵ هێزەكانی نەمسا،  -3

 خۆی خەریك بوو بەكاروباری روباری ئیتاڵیا بۆ بەدەست هێنانی.

 یەتی ناپلیۆنی سێ یەم بەناوبانگە لە مێژوو بە كەسایەتیەكی ڕاڕا لە بڕیارەكانی.كەسا -4

لە ئەنجامی ئەو بارودۆخە كافور بڕیاری دا بە وازهێنان لە سەرۆك وەزیرانی سەردینیا،  

بەڵام بەردەوام بوو لە خەبات كردنی بۆ بەدەستهێنانی یەكێتی ئیتاڵیا كافور لەم سەردەمە هانی 

ناوەڕاستی ئیتاڵیای دا بۆ شۆڕش كردن، دانیشتوانی ئەم هەرێمانە وەك پارما و هەرێمەكانی 

مۆدینا و ڕۆما و تۆسكانە شۆڕشیان كرد، وە بڕیاریان دا بەیەكگرتن لەگەڵ سەردینیا، لەم 

سەردەمە كافور توانای بۆ جاری دووەم پەیوەندی بكات لەگەڵ ناپلیۆنی سێ یەم، ئەم جارە 

 ئەم دوو هەرێمە گرنگە درایە فەرەنسا. 1860و ساڤۆی بە فەرەنسا، لە  بەڵێنی دا بە دانی نیس

كافور سەركەوتوو بوو لە  1860كافور بەردەوام بوو لە قۆناغەكانی یەكێتی ئیتاڵیا، وە  

، وە ئیتاڵیا بە پێی ئەم بڕیارە لە 1860بەدەستهێنانی یەكێتی ئیتاڵیا، وە بڕیاری ئەم یەكێتیە درا لە 

رەكانی ناوەڕاستی ئیتالیا و سەردینیا پێك هات، تەنها ماوە ناوچەی صقلیتین واتە لۆمباردیا و شا

باشوری ئیتاڵیا، وە لێرە ڕۆڵی سەركردەیەكی گرنگ دەست پێ دەكات بەناوی )غاریبالدی( وە 

دەستی كرد بە هێرش كردن بۆ سەر ناوچەی صقلیتین چونكە شاری ناپۆلی لە ژێر دەسەڵاتس 

، وە لەم سەردەمە پاشای ناپۆلی ناوی )فرانسوا( بوو، وە غاریبالدی لەگەڵ بنەماڵەی بۆربۆن بوو

گەنجەكانی كراس سور(  –گەنجەكانی )كراس سور( )الشباب ژوات القمصان الحمر 

بەسەركردایەتی غاریبالدی هێرشیان كردە سەر شارەكانی باشووری ئیتاڵیا، وە توانیان كۆتایی بە 

لەم ناوچەیە، وە بەمەش باشوور بوو بە بەشێك لە یەكێتی  دەسەڵاتی بنەماڵەی بۆربۆن بهێن

ز ئیتاڵیا بوو بە دەوڵەتێكی یەكگرتوو، بەڵام تەنها ماوە شاری بوندقیە كە لە 1860ئیتاڵیا، وە لە 

ژێر دەسەڵاتی نەمسا، وە ڤگتۆر عما نوئیلی دووەم بوو بە یەكەم پاشا لە مێژووی ئیتاڵیای 

 ز.1861ی كارەكانی نەبینی بەهۆی كۆچی دوایی لە یەكگرتوو، بەڵام كافور ئەنجام

ز بەڵام بۆ تەواو بوونی ئەم یەكێتیە 1861 – 1860ئیتاڵیا بوو بە دەوڵەتێكی یەكگرتوو لە  

تەنها ماوە دوو شار )بوندقیە و ڕۆما(، سەبارەت بە بوندقیە ئیتاڵیەكان سوودیان وەرگرت لە كاتی 

یارمەتی بروسیاسان دا لەم شەڕە، وە شەڕەكە ناوی ز، 1866شەڕ لەنێوان نەمسا و بڕوسیا لە 

)سادرا( بوو، وە ئەنجامی شەڕەكە سەركەوتنی بروسیا وە گەڕانەوەی شاری بوندقیە بۆ ژێر 

 دەسەڵاتی ئیتاڵیا.

دەربارەی شاری ڕۆما لەژێر دەسەڵاتی هێزەكانی فەڕەنسا بوو كاتێك كە ناپلیۆنی سێ یەم  

ز 1870دانی ئیتاڵیەكان بۆ بەدەست هێنانی یەكێتی، وە لە ساڵی سوپای فەڕەنسی نارد بۆ یارمەتی 

لە كاتی شەڕ لەنێوان بڕوسیا و فەڕەنسا حكومەتی فەڕەنسی بڕیاری د بە كشانەوەی هێزەكانی لە 

( شاری ڕۆما گەڕاوە بۆ ئیتاڵیەكان، وە بوو بە 1870ڕۆما، وە بەم شێوەیە لە هەمان ساڵدا )

 پایتەختی ئەم دەوڵەتە.

ەت بە هەڵوێستی پاپا واتە سەرۆكی دەزگای كڵێسەی مەسیحی كاپۆلیكی بەرامبەر سەبار 

یەكێتی ئیتاڵیا وادیارە پاپا ڕازی نەبوو، وە دانی نەنا بەم یەكێتیە لە مەترسی لەدەست دانی 

دانی نا بە ئیتاڵیای  1929، لە 20دەسەڵاتی لە ئیتاڵیا، وە ئەم هەڵوێستە ماوە تا سەرەتای سەدەی 

و، وە لەم ساڵە دەوڵەتێكی بچووك دامەزرا لە ڕۆما بەناوی )ڤاتیكان(، وە ئەمەش یەكگرتو

 بچووكترین دەوڵەتە لە جیهان.

 

 

 

 

 

 

  اـــانیــی ئەڵمـێتـەكـــی

( هەرێم بوو، ئەم هەرێمانە لەژێر 37ئەڵمانیا لە چەند هەرێمێك پێك دەهات كە ژمارەیان ) 

ڤیەنا ئەنجومەنێكی لاواز دانرا لەلایەن ئەم كۆنگرەیە چاودێری نەمسا بوون، وە دوای كۆنگرەی 

هەرێم بەشداریان دەكرد لەم ئەنجومەنە، هەروەها نەمساش نوێنەری تایبەتی هەبوو  37نوێنەری 

لە دایتی المانی )دایتی فرانكفۆرت(، وە نەمسا كەوتە ململانێ لەگەڵ بروسیا كە ئەمە دەوڵەتێك بوو 

ە بەپێی كۆنگرەی ڤیەنا دەسەڵاتێكی فراوان درا بە نەمسا بۆ لە نێو هەرێمەكانی المانیا، و

 .سەرپەرشتیكردنی سەر هەرێمەكانی المانیا

سەبارەت بە هەڵوێستی بڕوسیا وادیارە ئامانجی ئەم دەوڵەتە لابردنی ئەم ئەنجومەنە لاواز  

مانیا كاتێك بوو، وە دواتر بەدەست هێنانی یەكێتی المانیا، وە یەكەك خەبات كردنی لە مێژووی ال

ڕووی دا لەم دەوڵەتە بەڵام ئەم شۆڕشە سەركەوتوونەبوو لە بەدەستهێنانی  1848كە شۆڕشی لە 

، وە توانیان دواتر ئەم یەكێتیە بەدەست بهێنن پاش 1848یەكێتی، وە شۆڕش بەردەوام بوو دوای 

 دەركەوتنی كەسایەتیەكی گرنگ بەناوی )بسمارك(.

 كێتی ئەڵمانیا :ڕۆڵی بسمارك لە بەدەستهێنانی یە

بسمارك كەسایەتیەكی بروسی زۆر گرنگ بوو لە مێژووی ئەڵمانیا لە خێزانێكی دەوڵەمەند  

پەروەردەكرا، هەروەها دبلوماسیەكی زۆر زیرەك و بەتوانا بوو، نوێنەری بروسیا بوو لە دایتی 

 1862ا، لە ساڵی المانی، وە دواتر بوو بە باڵیۆزی بروسیا لە ڕوسیا، وە باڵیۆزی بروسیا لە فرنس

گەڕاوە بۆ بروسیا، وە لە هەمان ساڵ بوو بە سەرۆك وەزیرانی بڕوسیا، دوای وەرگرتنی ئەم 

پۆستە دەستی بە بەدەستهێنانی كۆمەڵێك چاكسازی بەتایبەتی ڕێكخستنی سوپای بروسی، 

 هەروەها بایەخدان بە بواری كارگێڕی، وە وادیارە چاكسازیەكانی ڕۆڵی هەبوو بۆ دەركەوتنی

بڕوسیا وەك هێزێكی گەورە لەم سەردەمە، وە بسمارك بۆ بەدەست هێنانی یەكێتی المانیا 

پرۆگرامێكی تایبەتی دانا بۆ جێ بەجێ كردنی ئەم یەكێتییە، وە بۆ بەدەستهێنانی ئەم یەكێتیە 

 پێویستە دوو دوژمن لابورێ لە پێش المانیا )نەمسا، فرنسا(.

 -هەرێمی شلزفیك و هۆڵشتاین : شەڕ لەنێوان بڕوسیا و نەمسا و كێشەی

كێشەی ئەم دوو هەرێمە كێشەیەكی مێژوویی یە لەنێوان بڕوسیا و نەمسا هەرێمی  

هۆڵشتاین لەژێر دەسەڵاتی نەمسا، وە هەرێمی شلزفیك لەژێر دەسەڵاتی بڕوسیا بوو، وە 

داوای  1866بمساركك هەوڵی دا بۆ دۆزینەوەی هەلێك بۆ شەڕكردن لەگەڵ نەمسا، بۆیە لە 

هەرێمی هۆڵشتاین كرد لە نەمسا، وە لە هەمان ساڵ كۆبونەوەیەكی گرنگ لەلایەن ئەنجومەنی 

بڕوس سازكرا باسی ئەو كۆبونەوەیەكرا، وە جەنەڕاڵ )فۆن مولتكە( ی بڕوسی پێشنیازی كرد لەم 

 كۆبونەوەیە كە لە توانای بڕوسیا نیە بەتەنها شەڕ بكات لەگەڵ نەمسا، بۆیە پێویستە داوای

 یارمەتی بكات لە یەك لە دەوڵەتەكانی ئەوروپا.

( ڕێك كەوتنامەیەكی 1866وە پێشنیاز كرا كە ئەم دەوڵەتە ئیتاڵیا بێت، بۆیە لە هەمان ساڵ ) 

گرنگ مۆركرا لەنێوان بڕوسیا و ئیتاڵیا، بە پێی ئەم ڕێكەوتنامەیە ئیتاڵیا یارمەتی بڕوسیا دەدات 

ەمسا بەرامبەر بە گەڕانەوەی شاری بوندقیە بۆ ئیتاڵیا، بەهێزی سەربازی لەكاتی شەڕی لەگەڵ ن

( بڕیاری شەڕ درا لەلایەن بڕوسیا دژی نەمسا، وە 1866وە لە مانگی حوزەیرانی هەمان ساڵ )

 شەڕ لە نێوان هەردوو لا دەستی پێكرد.

سەبارەت بە هەڵوێستی دەوڵەتەكانی ئەوروپا بەرامبەر ئەم ڕوداوە بەریتانیا بێلایەن بوو  

م ڕووداوانە چونكە سیاسەتی ئەم دەوڵەت لەم سەردەمە گۆشەگیری ڕامیاری بەكاردەهێنا، وە لە

هەروەها سەبارەت بە ڕووسیا ئەم دەوڵەتە بەرژەوەندی نەبوو لەم ڕووداوە بۆیە دەست درێژی 

نەكرد لەكاتی شەڕ لە نێوان نەمسا و بڕوسیا. سەبارەت بە فەرەنسا هەر چەندە ناپلیۆنی سێ یەم 

ێستی باش بوو بەرامبەر هەموو بزوتنەوەیەكی نەتەوەیی و شۆڕشگێری، بەڵام پێی خۆش هەڵو

نەبوو دامەزراندنی دەوڵەتێكی یەكگرتوو بەناوی المانیا لە باكوری فەرەنسا، بەڵام هەڵوێستی 

 ناپلیۆن بێلایەن بوو دەربارەی ئەم شەڕە كە ڕووی دا لەنێوان بڕوسیا و نەمسا.

 1866ئەم دوو دەوڵەتە شەڕی )سادوا( بوو لە مانگی حوزەیرانی  گرنگترین شەڕ لەنێوان 

كە ئەنجامی ئەم شەڕە سەركەوتنی هێزەكانی بروس بە سەركردایەتی جەنەڕاڵ )ڤۆن مولتكە( 

 سەركردەی هێزی بروس، وە گرنگترین ئەنجامەكانی شەڕی سادوا :

ەن كۆنگرەی ڤیەنا دانرا بوو، وە هەڵوەشاندنی دایتی ئەڵمانی كە بە لاوازی ناسرا بوو، وە لەلای -1

 پشتگیری دەكرا لەلایەن نەمسا.

 دەرچوونی نەمسا لە دایتی المانی واتە كۆتایی هێنان بە دەسەڵاتی نەمسا لە المانیا. -2

 دەركەوتنی كەسایەتی بمسارك وەك كەسایەتیەكی بەهێز لە المانیا، وە لە ئەوروپا. -3

 المانیا.گەڕاندنەوەی هەرێمی )هۆڵشتاین( بۆ  -4

 پاراستنی خاكی نەمسا ماوە وەكو خۆی تەنها شاری بوندقیە كە درا بە ئیتاڵیا دوای ئەم شەڕە. -5

دوای كۆتایی هاتنی شەڕ لەنێوان بڕوسیا و نەمسا ڕێكەوتنامەیەكی گرنگ مۆركرا لەنێوان  

ی نەمسا بەپێی ئەم ڕێكەوتنامەیە كۆتایی هات بە دەسەڵات 1867حكومەتی نەمسا، وە بسمارك لە 

لە هەرێمەكانی المانیا، وە بەم شێوەیە یەكەم قۆناغەكانی یەكێتی المانیا جێ بەجێ كرا لەلایەن 

 بمسارك، وە بۆ تەواو كردنی ئەم یەكێتیە پێویست بوو شەڕ كردن لەگەڵ فەرەنسا.

 شەڕ لەنێوان فەڕەنسا و بڕوسیا، وە ڕاگەیاندنی یەكێتی ئەڵمانیا :

ەسەر هێزەكانی نەمسا دەستی كرد بە خۆ ئامادەكردن بۆ دوای سەركەوتنی بسمارك ب 

شەڕ لەگەڵ فەرەنسا چونكە ئەم دەوڵەتە ڕێگانادات بە دامەزراندنی دەوڵەتێكی ئەڵمانی یەكگرتوو 

لە باكوری فەرەنسا، وە بسمارك هەوڵێكی زۆری دا بۆ دۆزینەوەی هەلێك بۆ شەڕكردن لەگەڵ 

ێش بسمارك بۆ بڕیاردان شەڕ دژی فەرەنسا، لەم ساڵە هەلێكی باش هاتە پ 1868فەرەنسا، وە لە 

كێشەی تەختی پاشایەتی ئیسپانیا ڕووی دا لەم دەوڵەت )ایزابیلا( شاژنی ئیسپانیا تەختی پاشایەتی 

بەجێ هێشت، وە كەس نەبوو لە ئیسپانیا بۆ وەرگرتنی تەختی پاشایەتی بۆیە پێشنیاز كرا لەلایەن 

 ڵەتێك میرێك یان پاشایەك دابنێن بۆ تەختی پاشایەتی ئیسپانیا.دەوڵەتەكانی ئەوروپا كە هەر دەو

وە ئەم كێشەیە بووە هۆیەكی گرنگ بۆ دەست پێكردنی ناكۆكی لەنێوان بڕوسیا و  

بسمارك بڕیاری شەڕی ڕاگەیاند دژی فەرەنسا، وە جەنەڕاڵ )ڤۆن  1870فەرەنسا، وە لە ساڵی 

س بەرەو فەرەنسا وە ناپلیۆنی سێ یەم لەگەڵ پێش كەوت لەگەڵ هێزەكانی بڕو 1870مۆلتكە( لە 

جەنەڕاڵ )مكماهۆن( سەركردایەتی سوپای فەرەنسایان كرد وە دەرچوون لە شاری پاریس بەرەو 

شەڕێكی گرنگ ڕووی دا لە نێوان هێزەكانی بڕوسی و  1870سنوری فەرەنسا لەگەڵ المانیا، وە لە 

ڕەكە سەركەوتنی هێزەكانی بڕوس، وە هێزەكانی فەرەنسی بەناوی شەڕی )سیدان( ئەنجامی شە

( هەزار سەربازی فەڕەنسی لەگەڵ ئیمپراتۆر ناپلیۆنی سێ یەم و جەنەڕاڵ )مكماهۆن( خیان 100)

 بەدەستەوە دا و بەدیل گیران لەلایەن هێزەكانی بروس.

دوای گەیشتنی هەواڵی بەدیل گرتنی ئیمپراتۆر ناپلیۆنی سێ یەم بۆ پاریس بڕیاردرا بە  

ێنان بە ڕژێمی ئیمپراتۆریەتی ناپلیۆنی سێ یەم، وە دامەزراندنی كۆماری فەڕەنسی سێ كۆتایی ه

یەم، وە )تییر( بوو بە سەرۆكی كۆماری حكومەتەكانی فەڕەنسا، وە حكومەتی نوێ بڕیاری دا بە 

بەردەوام بوونی شەڕ لەگەڵ هێزەكانی بڕوسیا، بەڵام وادیارە لە توانای سوپای فەرەنسی نەبوو 

ن بەرامبەر هێزەكانی بروس بەسەركردایەتی ڤۆن مولتكە، بۆیە هێزەكانی بڕوسیا پێش خۆڕاگرت

 كەوتن بەرەو شاری پاریس، وە ئەم شارە كەوتە ژێر دەسەڵاتی هێزەكانی بڕوسیا.

وە بەم سەركەوتنە گەورەیە ڕێگریەك نەما بۆ ڕاگەیاندنی یەكێتی المانیا، وە لە كۆشكی  

بسمارك یەكێتی المانیا ڕاگەیاند، وە بەم شێوەیە المانیا  1871م ی كانونی دووە18)ڤێرسای( لە 

بوو بە دەوڵەتێكی یەكگرتوو، وە پاشا )ولیەمی یەكەم( بوو بە یەكەم پاشای المانیا یەكگرتوو، وە 

بسمارك بوو بە ڕاوێژكاری المانیا، وە دوای ڕاگەیاندنی یەكێتی المانیا گفتوگۆ لەنێوان بسمارك وە 

( ڕێكەوتنامەیەكی گرنگ 1871كرد بۆ مۆركردنی ڕێكەوتنامە، وە لە هەمان ساڵ )تییر دەستی پێ

 بەناوی )فڕانكفۆڕت( مۆركرا لەنێوان هەردوولا. گرنگترین خاڵەكانی ئەم ڕێكەوتنامەیە :

 ( ملیۆن فڕەنكی فەرەنسی بە المانیا.5دانی سزایەكی دارایی نزیكەی ) -1

سا، وە بە تایبەتی لە باكوری فەرنسا تا سزای دارایی مانەوەی سوپای المانی لە خاكی فەرەن -2

 دەدرێ لەلایەن حكومەتی فەرەنسی بۆ المانیا.

وە ئاماژەكردنی فیشەر خاوەن كتێبی مێژووی ئەوروپای نوێ یەك لە هۆیەكانی  
 سەرهەڵدانی جەنگی یەكەمی جیهانی مانەوەی هێزەكانی المانیا لە فەرەنسا بوو

